Di fosu biifi Paulosu manda
da dee biibima u Kolenti

Wan woutu a fesi.

WEeé un haika, dee sémbé. Di sémbé de kai Paulosu bi dé wan u dee
tjabukama u Masa Jesosi de kai apdsutu. Gadu kai én ko buta s6. Hén seei
bi tja di Buka u Masa Jesosi ko da dee sémbé u di kondé de kai Kolenti,
noo hén so u de piki di Buka tei Masa Jesosi ko Gadu u de.

No66 di soni mbei Paulosu sikifi di biifi aki. Dee biibima u Kolenti fosu bi
sikifi biifi manda hakisi én wanlo soni unfa u de musu libi a di biibi, n66
hén a toona sikifi di biifi aki manda piki de.

No66 a mbei di biifi aki tu, fu di a jei taa de an ta libi bunu a di biibi
kumafa a bi lei de. A ta bai de be de bia ko ta libi kumafa a sa bunu da

Masa Gadu.
Dee soni dé abi di biifi.

A di pisi aki Paulosu ta
da dee sémbé odi.

Dee sémbé o, mi Paulosu, ta

mbei di pampia aki e. N6O
kumafa un sabi kaa,, mi da di
sémbé Masa Gadu bi kai ku én seei
ké faa ko dé wan u dee tjabukama u
Jesosi Keesitu de kai aposutu. N6
fa mi ta mbei di pampia aki, n66 mi
ku wan sémbé fuu de kai Sositeni,
256 u ta sikifi én ta manda odi da
un dee biibima u Masa Jesosi dee
dé a di kondé de kai Kolenti. U ta
mandéén da un dee sémbé dee
Masa Gadu bi kai fuun ko dé sémbé
féén a wan apaiti fasi, fu di unu ku
Masa Jesosi ko dé di wan. NOO u ta

mandéén tu da hii dee oto sémbé
a dee kamiankamian, dee ta kai
Jesosi Keesitu né ta begi én. Hén da
Masa fuu ku de tuu.

3U ta manda odi da unu taa Masa
Gadu ku Masa Jesosi Keesitu tuu
musu dé ku unu ku de bunuhati. De
musu da unu boo.

A di pisi aki Paulosu ta
da Masa Gadu tangi.

4Dee sémbé o, hiniwanten mi ta
da di Gadu u mi ku unu tuu, tangi
fuunu hedi e, fu dee soni dee a du
da unu ku én bunuhati, fu di un
ko nama ku Jesosi Keesitu. 3Biga
wé a mbei un ko abi hii soni fa u
dé aki a hii fasi. A mbei un ko abi

fusutan ku bumbuu pakisei fuun
sa sabi di Buka u Gadu. N66 soseei
a mbei un ko sa’ fa u fan fuun
kondéén tu. ®Biga wé dee soni u
Jesosi, Keesitu dee u bi konda da
unu, de mbei lutu a unu hati te de
dé u si a unu libi seei. 7Féén mbei
fa un ta luku u Masa Jesosi Keesitu
faa toona ko a goonliba aki, n66 na
wan soni makei unu moon a di sé
u dee koni dee di Akaa u Gadu ta
da dee sémbé féén e. 8N6o mi sabi
taa Masa Gadu o hoi unu tu tee

go dou a di kaba juu, fu te u Masa
Jesosi Keesitu toona ko a goonliba
no6 woon sa dé gbelingbelin s6ndo
foutu. 2N66 u sabi taa a o du én

sO tuu, biga di Gadu fuu dé, un

sa futoou én. N66 hén wé bi kai
unu fuunu ku én Mii Masa Jesosi
Keesitu musu libi suti makandi.

AKki Paulosu ta fan ku dee sémbé
u de musu disa di fia libi u de.

10Weé no6 un dee sémbé u mi dé, fa
mi gafa unu dé seei, ma mi ké toona
bai unu a wan soni. Mi tei di né u
Masa Jesosi Keesitu ta begi unu baa,
taa be un disa di fia un ta fia ku unu
seei naandé, ku di paati un ta paati
ku unu na unu. Un musu dé makandi
ku wan pakisei e, ku wan hati.

11 Biga wé wanl6 sémbé dee ta dé
a di wosu u di womi de kai Kolu
mbei mi ko sabi taa fia fasi dé a
unu mindi. '2Mi jei taa so fuunu
ta taki taa: “Fa u ta waka a Masa
Jesosi baka aki, n66 mii ta tei di lei
u Paulosu.” Otowan taa: “Mii ta tei
di lei u Apolo.” Di otowan taa: “Mii
ta tei di lei u Kefasi.” Hén seei da
Petuisi., So sémbé taa: “U ta waka a
Masa Jesosi, Keesitu wanwan baka.”

1BWeé no6 mi hakisi unu, unfa we?
Fa un dé a peipei sémbé baka dé,
Jesosi, Keesitu paati a pisipisi no?
Naa mi, Paulosu, de bi kii a lakpa
fuunu hedi n6? Fa un bi tei dopu
dé, noo a di né u Paulosu un bi tei
én no?

14Wé mi da Gadu tangi seei fu di
ma bi dopu na wan sémbé a unu
mindi e, boiti Keesipusi ku Gajusi,
15fu na wan sémbé sa taki taa mi
dopu sémbé a mi né fu de konda
taa de da bakama u mi,. 0000,
aai, mi bi dopu Sitefanasi tuu, ku
dee sémbé féén wosu dendu. Ma ma
si kuma mi dopu oto sémbé naandé
moonso.

17Biga wé Jesosi, Keesitu an bi
manda mi ,a di fosu kamian, u mi
dopu sémbé e, ma fu mi konda
di Bunu Buka féén, be sémbé jei.
NOO sOseei tu an manda mi u mi
kondéén ku gaan koni u libisémbé.
Biga an musu dé taa di suti u di fan
u mi hén ta hai sémbé tja ko a di
biibi. Biga ee mi ta kondéén so, n6o
di buka u di dédé u Masa Jesosi a
di lakpa pau o lasi én kaakiti.

AKki Paulosu ta taki u di koni u
Masa Gadu ku di kaakiti féén.

18Dee sémbé o, di Buka u di fa
Masa Jesosi dédé a di lakpa pau, a
dé seei wan gaan s0s0 soni da dee
sémbé dee o kaba a s6s6 a didibi
faja e. Ma fu wi dee sémbé dee
Gadu puu a dee hogi du fuu basu,
te u jei én noo u ta si fa Gadu abi
kaakiti tjika. 19A dé leti kumafa de
bi sikifi én buta a di Buku u Gadu
taa:
Masa Gadu o mbei di koni u dee
konima bia ko s6s6 soni.

Soseei a 0 mbei di fusutan u dee
sabisonima ko poipoi soni.
20Weé biga fa u dé aki, unsé dee
konima dé? Unsé dee leima ku dee
hulusonima u di goonliba aki dé?
De an dé wan wojo soni moon e.
Biga Gadu buta di koni ku di lei u
libisémbé tuu ko soso soni kaa. 21Fa
a koni tjika dé, n66 hén wé isia
seeka di soni buta so taa dee sémbé
u goonliba aki ku hii di koni di de
koni ku hii di lei de lei dé seei, de
an o ko sabi én m66nso. Ma ku di
s0s0 fan fuu dee tjabukama féén
no6o6 dee sémbé dee ta biibi én sa
kumutu a dee hogi du u de basu.
22F3 u dé aki, dee Dju ké si
foombo wooko u Gadu bifo de o
biibi. N66 dee Giiki sémbé ta suku
gaan koni a libisémbé fasi bifo de,
de o biibi. 22Ma u, u ta konda u
Jesosi, Keesitu kodo, di de bi peka
a lakpa pau kii. N66 di Buka u di
dédé u Masa Jesosi aki, n66 hén ta
toobi dee Dju sémbé te de an ké jei
én seei. A dé wan so0s0 fan tu da
dee oto kondé sémbé, ma toku u ta
kondéén n66mo.
24Ma dee sémbé dee Gadu kai u
de ko néén, ee Dju, ee oto kondé
sémbé, te u ta konda di Buka da de
noo néén de ta si fa Gadu taanga
tjika e, ku fa a koni tjika. 25Biga di
soni Gadu du, di libisémbé kai s0s6
soni dé, koni dé néén moon leki hii
di koni di libisémbé abi. Soseei di
suwaki féén di de ta si a di dédé u
Masa Jesosi dé, a abi kaakiti moon
hii kaakiti u libisémbé.
26Biga wé un luku a unu seei, dee
sémbé. A di ten di Masa Gadu bi
kai unu, n66 di m66n gaan sé fuunu
an bi dé leilei sémbé a goonliba fasi

1 Kolenti 1, 2

e. Wan bi abi taki a kondé. Wan

bi dé hei sémbé. 27 Ma dee sémbé
dee goonliba sémbé ta si taa de an
sabi soni, n66 de Gadu ta tei fu da
dee sabisonima u goonliba aki sen.
Soseei a ta tei dee suwakisuwaki
sémbé faa mbei dee taanga sémbé
kisi sen. 28A ta tei dee lagilagi
sémbé dee an bi dé€ wan wojo soni a
goonliba aki, dee s0s6 wan, buta ko
hei, fu goonliba sémbé sa si taa dee
soni mbei de bi ta gafa sémbé an dé
wan wojo soni.

29N(06 di soni mbei a du so, fu na
wan libisémbé musu njan buka a
Gadu fesi e. 39Biga Gadu wanwan
mbei u ko feni di libi a  Jesosi,
Keesitu.

N66 Masa Jesosi wé mbei u ko
sabi fa Masa Gadu koni tjika e. S6
seei a mbei u ko dé a Gadu wojo
sondo foutu. A puu u a hii dee
sitaafu dee u bi hai tja ko a u liba
fu di u bi booko Gadu wéti, n66 fa
u dé aki a ta puu hogi a u fuu sa ko
dé limbolimbo. Hii dee soni dé tuu
u feni a Masa Jesosi e, dee sémbé.,

31Féén mbei de sikifi én a di Buku
taa:

Ee wan sémbé ké njan buka,
noo be a njan buka a dee soni
Masa bi du déén.

Aki Paulosu ta konda da de
taa ku di kaakiti u di Akaa u
Gadu a ta fan ku sémbé.
WE, dee sémbé, fa i si mi bi
ko a unu naandé fu mi konda
di woto u Gadu da unu, n66 ma bi
ko kuma wan sémbé di sabi soni
tumisi e. Soseei ma bi ta fan ku unu
kuma wan sémbé di sabi u fan poi
tu. Nono.

2Biga fa mi bi dé a unu mindi dé,
noo mi buta miseei taa ma o konda
oto soni moons6 moon leki di fa
Masa Jesosi Keesitu bi dédé a di
lakpa pau. 3N66 mi bi ko a unu ku
saka fasi ku féé€, ku panta a hati
seei. Biga ma bi sabi ee mi sa du di
wooko bunu., 4No66 a di fa mi bi ta
konda di buka da unu dé, n66 ma
bi ta mbei kijoo fa, ta tei dee koni
di libisémbé abi u wini unu hati e.
Ma mi bi ké u di kaakiti u di Akaa
u Masa Jesosi hén musu tja unu ko
a biibi, *fu di biibi fuunu an musu
héngi a libisémbé koni ma faa musu
héngi a di taanga u Gadu.

Aki Paulosu ta konda da de
taa di Akaa u Gadu wanwan to
sa lei sémbé soni fu Gadu.

6Ma no6 hii fa ma ko a unu kuma
wan konima seei, ma toku dee soni
u ta taki aki, de ta lei u fa Gadu
abi koni tjika. N06 wa ta taki de da
hii sémbé, ma u ta taki de da dee
sémbé dee ko taanga kaa a di biibi.
No66 di koni u ta taki aki an dé di
koni u dee hedima u di goonliba aki
e, dee o go kaba a s6s6. Non6. ”Ma
u ta lei sémbé di koni u Gadu. N66
di koni dé, hén Masa Gadu bi abi
néén pakisei gaanduwe faa heepi
u fuu ko feni dee gaan bunu féén.
Bif6 a mbei goonliba seei, n66 a bi
sabi fa a o heepi u kaa, ma a fesi a
bi dé wan tjubitjubi soni. 8N66 na
wan u dee hedima u di goonliba aki
bi sabi di 16 koni dé e. Biga ee de bi
sabi én, n66 de an bi o peka di gaan
nébai Masa u mundu a di lakpa pau
kii. 9A dé leti kumafa de bi sikifi én
a di Buku u Gadu taa:

Di soni na wan sémbé wojo bi si,

di soni na wan sémbé jesi bi jei,
ku di soni di na wan sémbé bi
méni néén hati wan daka taa
a sa feni én moonso,
no66 hén wé Gadu bi seeka
buta a wan sé kaa faa da dee
sémbé dee lobi én.
10N66 s6 di Buku taki, noo so a dé
tuu. Ma uu ko sabi dee soni, biga di
Akaa u Masa Gadu di a manda ko
da u aki, hén ta lei u de.

Fa di Akaa u Gadu sai dé, dee
sémbé, hén ta ondosuku hii soni, te
dou ku dee tjubitjubi soni dee dé a
Gadu hati. ""Biga wé ambé sabi dee
soni dee dé a wan sémbé hati ee na
di sémbé dé seei? Soseei tu, ambé
sa sabi dee soni dee dé a Gadu hati,
boiti di Akaa féén seei? 12No606 di
Akaa dé, hén Gadu manda ko buta
a u hati, n66 hén ta lei u dee bunu
Gadu da u ku én bunuhati. Na ku
wan libisémbé akaa u ko sabi de e.
1BNo6 dee soni di Akaa u Gadu ta lei
u aki, n60 dee soni dé seei u ta tei ta
lei sémbé. N66 wa ta lei sémbé a di
fa libisémbé ta lei sémbé ku de koni
e, ma kumafa di Akaa ta manda u
fuu kondéén, noo s6 u ta kondéén.

14N66 ee wan sémbé i dé n6o ja
abi di Akaa u Gadu, no6 ja o piki
dee soni di Akaa ta taki e. De tuu
o dé kuma wan s6s06 soni da i, fu di
ja o fusutan de. Biga fa dee soni u
Gadu sai dé, di Akaa u Masa Gadu
noo sa lei i de.

15Fe wan sémbé i dé noo i abi
di Akaa aki a i hati, n66 i sa sabi
u 6ndosuku hii soni. Biga hén ta
wooko a i liba., Ma dee sémbé dee
na abi di Akaa, de an o sa fusutan
di libi fii dé. '8 A dé leti kumafa di
Buku taki:

Ambé seei da di sémbé di sa
sabi andi dé a Gadu hati
faa musu lei én soni?
Ma u, fu di u abi di wan seei hati
kuma di u Jesosi, Keesitu, n66 u sa
sabi soni féén,.

Aki Paulosu ta konda da de taa
hii dee wookoma u Masa Gadu
dé a di wan kodo wooko.

Dee sémbé o, di un bi ko a di

biibi njunjun, ma bi sa fan ku
unu kuma sémbé di sabi u libi a di
Akaa u Masa Gadu leiki e. Ma mi bi
musu lei unu kuma sémbé di ta libi
a deseei ké, kuma piki mii. 2Biga
wé ku bobiwata n66 mi bi ta kiija
unu, na ku taangataanga njanjan.

Ma noo te tide un dé a di wan
seei fasi dé eti, wan g66 kumutu
dé moonso. Ee fuu taki, noo dee
fukéfuke pisi u di lei u Masa n66
mi sa tei ta konda da unu eti. Ma sa
go a dee degidegi pisi u di lei, 3fu
di un ta libi kumafa dee libisémbé
u di goonliba aki ta libi eti. Biga
weé ee un sai dé ta djalusu ta buja
ta paati ku unu na unu, n66 néén
da unu ku dee s€émbé u di goonliba
aki dé di wan fa n6? 4Biga so fuunu
ta taki: “Mi o tei di lei u Paulosu,”
otowan ta taki: “Mi o tei di u
Apolo,” n66 néén da un ta libi kuma
dee sémbé u di goonliba aki dee na
sabi Gadu n6?

SWeé noo fa un ta fia di fia dé,
ambé un sabi da Apolo? Ambé un
sabi da Paulosu? U tuu dé futuboi
u Masa Gadu n60. U tuu tja unu ko
biibi néén, fuun ta waka néén baka.
Biga hén da di wooko Masa da u.
6Mi paandi di goon ,biga mi fosu
bi tja di buka ko konda da unu dé,.

1 Kolenti 2, 3

NO06 hén a baka u di dé hén Apolo
ko munjan di goon, biga a ko lei
unu soni moon fini,. Ma Gadu hén
mbei di buka g66 a unu hati.

"NO6 féén mbei na wan sémbé
hei m6on di otowan, na di sémbé di
paandi, na di sémbé di munjan di
goon. Ma Gadu wanwan, biga hén
ta mbei soni ta g66 néén. 8NGO di
sémbé di paandi ku di sémbé di ta
munjan di goon, a di wan wooko
noo de dé e. No6 hiniwan o kisi én
paima kumafa a bi wooko. 9Biga
fa u dé aki, Gadu buta u tuu fuu
ta heepi én a di wooko. U ku én ta
wooko makandi. N6o6 fa u ta taki
soni u di goon aki, n66 unu wé da
di goon, ma Gadu hén abi én e.

AKki Paulosu ta taki taa dee
wookoma u Gadu musu méni u
de du di wooko féén bunu.

WE noo soseei fa un ko dé sémbé
u Gadu makandi dé, n66 un dé
kuma wan wosu féén tu, di a ta
mbei., 1°Noo di wosu dé, Masa
Gadu da mi wan wooko néén ku
én bunuhati, hén a lei mi tu unfa
mi musu seti én. N66 hén mi seti
di goonsei te mi kaba kuma wan
sémbé di sabi di wooko. NGO fa u
dé aki, n66 dee otowan fuu ta ko
ta mbei a di goonsei dé liba. N66
a bunu, ma hiniwan sémbé di o ko
mbei dé, a musu saandi a ta mbei
buta dé. 1"Biga wé na wan sémbé sa
buta wan oto goonsei mo6on leki di
Gadu buta kaa e.

Biga fa i si di wosu seti dé, dee
sémbé, noo a Jesosi Keesitu liba wé
a seti. 2NG6 ee wan sémbé joo tja
soni go mbei a di goonsei dé liba,
noo i sa tja someéni pei soni. I sa tja

goutu, i sa tja soofu, i sa tja djamati
sitonu, i sa tja pau. Ma i sa tja ahun
ku déédéé uwii tu. Biga soméni
sootu pei fasi i sa wooko di wooko
u Gadu, bumbuu fasi ku poipoi fasi.,

18Ma a di Gaan Kuutu Daka te
Masa Jesosi ko, n66 hiniwan sémbé
wooko o ko a limbo. Biga dee soni
dé tuu o pasa a wan faja, noo6 di
faja hén o mbei sémbé si ee andi
i bi tja ko buta dé. ¥No66 ee di
wooko fii pasa a di faja, n66 joo
feni i paima. 1Ma ee wan sémbé
wooko tjuma, noo a lasi én paima
ku hii di moiti di a bi mbei tuu.
No66 hénseei o kumutu, ma ku sos6
maun tjololoo. A fika piki hénseei
bi o tjuma tu.

16N66 dee sémbé, fa i si un dé
sémbé u Masa Gadu makandi dé,
noo6 unu wé da di Wosu u Masa
Gadu kaa e, ka di Akaa féén ta libi.
17 N66 fa un ta buja ta paati ku
unu seepi dé,, ee wan sémbé kaba
di Wosu u Masa Gadu a s6s0, Masa
Gadu o kaba i seei a s6s6 tu e. Biga
di wosu u Masa Gadu dé wan apaiti
soni limbolimbo, n66 dee 16 soni
dé an musu ta pasa néén dendu..

AKki Paulosu ta lei de taa de
an musu libi ku di koni u dee
sémbé u di goonliba aki.

18Dee sémbé o, na be na wan
fuunu ganjéén seepi e. Ee wan
sémbé dé a unu mindi naandé ta
péé i seei konima a di goonliba
aki, n66 a moon bété i disa di koni
dé, noo i tei di lei u Gadu fii toon
donma a di goonliba aki. 1°Biga wé
di koni u di goonliba aki dé wan
s0s0 soni a Gadu wojo.

Ja sabi fa a sikifi a Gadu Buku 6?
A taa:
Di koni u dee konima dé seepi
Gadu o tei kisi de.
205pseei a taki moon taa:
Masa Gadu sabi di pakisei u dee
konima taa a dé wan gaan
S0sO soni.
21,22Fgén mbei na wan libisémbé
musu tei wan libisémbé né ta njan
buka taa oto hei mé6n oto. Biga
wé dee sémbé tuu dé fu heepi unu.
Paulosu ku Apolo ku Petuisi, u tuu
Gadu manda da unu e. Soseei tu,
hii dee soni u di goonliba aki tuu
dé fuunu. Ee i dé ku libi, ee i dédé
seei, hii soni u di ten u dé aki, ku
hii dee soni sa ko a bakaten, dee
soni naandé tuu dé fuunu fuun feni
bunu a de e.. 22Biga unu da sémbé
u Masa Jesosi, Keesitu, no6 Masa
Jesosi dé u Gadu.

Aki Paulosu ta konda da de
kumafa a dé tjabukama tjika.

WE noo dee sémbé, hiniwan

sémbé musu ta luku u dee
tjabukama kuma futuboi u Jesosi,
Keesitu n66. Un musu ta luku u
kuma sémbé Masa Gadu futoou fuu
ta konda dee soni féén dee bi dé a
tjubi.

2Weé noo di soni sémbé ta luku a

wan basi, noo hén da ee a ta du di
wooko kumafa hén masa ké. 3N66
fa mi ta wooko aki, ee un sai dé ta
kuutu mi seei ma a’ toobi. Soseei
ma a’ toobi tu ee hiniwan oto
sémbé ta kuutu mi, tee kisi miseei.
4Ma fa mi fan dé seei, ma hati u
mi an ta kuutu mi taa ma ta wooko
bunu e. Ma di dé an ké taki taa mi

dé sondo foutu. Masa Jesosi hén
noo da di Sémbé di sa kuutu mi.

5Féén mbei wan musu kuutu
sémbé a fesi e, biga te Masa Jesosi
ko kaa, n66 hén o tja hii soni ko a
limbo. Dee soni bi dé tjubitjubi a
sémbé hati tuu a o puu tja ko a doo,
noo hiniwan sémbé o feni én gafa
kumafa a fiti.

6Dee sémbé o, fa mi ta sikifi soni
da unu ta kai mi ku Apolo né a
dendu aki, n66 mi ta du én fuun
sa lei soni e. Biga mi ké lei unu taa
wan musu tei oto wéti moon leki
dee wéti Gadu da u fuu ta wegi
sémbé ta luku. Wan musu buta wan
sémbé hei moon oto ta njan buka
déén. "Biga wé ambé da i di koni di
i abi? Na Gadu ta da u hii soni n6?
WE ee Gadu hén da i én, noo unfa i
sa njan buka féén?

8Ma noo unu, un ta méni taa
soni an makei unu méoén. Un sabi
hii soni kaa. Un abi hii soni kaa
tu .dee Gadu abi faa da dee sémbé
féén,. A buta unu konu fuun ta tii
hii mundu s6nd6 u dee tjabukama.
SO un ta méni.

Aai, mi bi sa ké un ko dé konu
tuu o, dee sémbé, biga ee un bi
dou dé n66 u ku unu tuu bi o dé
konu makandi. ®Ma fa mi ta wegi
di soni ta luku aki, n66 a djei da
mi taa Gadu tei u dee tjabukama
féén de ta kai aposutu aki buta a
di m66n hogi kamian. U dé kuma
sémbé di lanti kuutu buta u de tja
go kii a ganda mindi ta mbei fa, fu
hii libisémbé te dou ku dee basia u
Gadu Kondé tuu, sai dé ta luku. 1°U
ko dé kuma lauma u Jesosi, Keesitu
hedi. Ma unu, un dé konima. Un
sabi hii soni fu di unu ku Jesosi,

Keesitu ko di wan kaa. Wa abi taki,
ma unu dé takima. Unu de ta gafa,
ma wi de ta kosi.

"Fa u dé aki, u ta dédé ku hangi
ku dééwata. Wa a’ koosu u bisi. De
ta foo u ku b66. Wa abi na wan
kamian u tan seei. 12U ta dédé ku
wooko. U sos0 tee te sémbé ta kosi
u, wa ta kosi de baka, u ta toona
ta begi da de. Te de ta sitaafu u ta
du hogihogi ku u, n66 u ta tjéén.
1356seei te de ta 1égédé da u ta
mindi soni ta poi u né, toku u ta
fan ku de suti. Boo taa u ko dé a
sémbé wojo kuma wan feki futu
koosu, kuma wan sundju a sitaati u
de ba tja go tuwé a matu. SO u dé
dadee.

14Fa mi ta sikifi dee soni da unu
aki, dee sémbé, n6o ma ta sikifi de
u da unu sen e, ma mi ta bai unu a
soni n60, kuma unu da miii u mi di
mi lobi. '5Biga aluwasi un abi teni
dusu sémbé ta kiija unu da Jesosi,
Keesitu seei, ma wan kodo tata n6o
un abi. Fa mi fosu bi tja di Buka u
Masa Jesosi ko konda da unu ala,
noo hén mbei un ko dé kuma miii u
mi. 'N66 mi ta begi unu baa taa be
un suku fuun musu ko djeesi mi e.

17N66 hén mbei mi ta manda
Timoteo ko da unu ala. Hén da wan
lobi womi mii u mi di Masa Gadu
da mi, n00 mi sabi taa a o du leti
kumafa Gadu taki. Fa a o ko a unu
dé, noo a o toona méni unu u di
fa mi bi ta konda da unu u Jesosi
Keesitu, kumafa a ké fu un musu
libi. Leti kumafa mi ta kondéén a
oto kamian a dee keikikeiki, n66 so
noo a o kondéén da unu.

18Weé a dé s6 tuu taa sémbé sai
dé ta méni taa ma o ko a unu ala

moon, hén mbei de ta njan buka
ku di gaan fasi u de. '®*Ma mi o ko
e. Mi o ko hesihesi seei, ee Masa
ké. N66 te mi ko, n66 mi o si ee
di kaakiti u dee gaan fasi sémbé
naandé dé a buka wanwan, naa a
dé a dee du u de tu. 20Biga wé ka
Gadu dé Tiima, n6o kaakiti an dé
a fan a buka n66 a kaba e, ma a o
dé u si a di fai talibi ku di kaakiti
féén.

215606, Wé dee sémbé, mi fan ku
unu kaa e. No6 andi un ké? Mi
musu ko a unu ku gandji, ku wipi
no? Naa mi ko a wan saapi fasi, ku
lobi? A fika da unu.

Aki Paulosu ta konda da de
taa de musu kuutu di soni u di
sémbé di bi tei én tata mujéé.
S60. WE no6 mi jei taa wan
taki dé a unu mindi naandé di
nama a manu ku mujéé soni. N6 di
16 libi dé, dee sémbé dee an ta biibi
seei ta si én u gaan hogi soni te de
an ta libi s6. De taa wan womi dé
a unu mindi dé tei én tata mujéé.
2Ma toku ku dee 16 libi dé seei un
sai dé ku gaan fasi eti. Un bi musu
kisi sen ta tjali, te un jaka di sémbé
di du di hogi dé puu a unu mindi
gaanduwe.
3Fa mi dé aki, dee sémbé, ma dé a
unu mindi ma toku di akaa u mi dé
a unu ala. N66 mi saandi mi o du
ku di sémbé dé kaa. 4N6o mi taki
e, un musu kai wan kuutu makandi
a di né u Masa Jesosi Keesitu. N6O
di akaa u mi o sai dé tu, no6 Masa
Jesosi o mbei a pasa leti kumafa
un kuutu buta dé. N66 un tei di
sémbé dé n66 un tuwéeén disa da di
didibi be a du ku én te di hogi a du

dé kaba néén hati, fu di akaa féén
an musu go kaba a s0s0 a di daka
Masa Jesosi o ko.

6N606 hii fa di soni naandé dé
gaan sen soni seei, ma toku un
sai dé ta njan buka ta mbei taa un
bumbuu poi. N66 an bunu e. Wan
sabi taa wan pikii sooda ta paaja
nango a wan hii gaan paabi boon
n6?. »8Hén mbei dee Dju sémbé ta
puu sooda a de wosu fu de sa njan
di Pasika Daka limbolimbo. Biga
a di daka dé Gadu bi puu de a di
saafu libi de bi dé a Egepiti kondé.
NoO06 de bi kii wan sikafu mii fu de
sa kumutu a di awoo libi naandé
basu. N66 di sikafu mii de kii dé,
hén keé taki u Keesitu e, dee sémbé,
di dédé da u fuu sa kumutu a di
awoo libi fuu.

Féén mbei un musu puu hogi a
unu mindi fuun sa dé limbolimbo a
Gadu wojo e. Biga s0 a buta da unu
kaa. Un boo disa di awoo libi, fuu
sa libi di njunjun libi Masa Jesosi
tja ko da u, s6ndo ganjan, sondo
hogihati.

9N66 mi bi sikifi wan pampia da
unu kaa taa wan musu hulu dee
sémbé dee ta libi fanafiti libi a di sé
u manu ku mujéé soni. 1Ma fa mi bi
taki dé, na dee sémbé an ta biibi a
Gadu mi bi taki e. Biga dee 16 sémbé
dé, u tuu sabi taa de ta libi dee 16
libi dé kaa, de a’ langahati, de dé
fufuuma, de ta njan sémbé moni, de
ta waka a oto gadu baka. N66 na de
mi bi taki fu wan musu hulu. Biga
ee de mi bi taki n66 hén da un musu
kumutu a di goonliba aki. Biga a
dee sémbé dé mindi u dé kaa.,

"Ma déé sémbé mi bi sikifi taa
wan musu hulu, n66 de da dee

sémbé ta kai de seepi biibima, ma
de ta libi fanafiti a di s€ u manu ku
mujéé soni, ee naso de a’ langahati,
ee nasoO de ta waka a oto gadu baka,
ee naso de ta kosi sémbé a baka,
ee naso de dé bebema, ee naso de
ta fufuu. SO0 wan sémbé wan musu
njan ku én seei.

12Wé biga un bisi mi abi ku dee
sémbé dee dé a do0sé ala u mi
musu kuutu de a dee soni dé? Nono,
ma dee sémbé dee dé a di keiki, de
u abi pasi u kuutu. ¥Dee sémbé
dee dé a doosé ala, Masa Gadu hén
o kuutu de. Ma unu musu kuutu di
sémbé di du di hogi dé, puu a unu
mindi e, kumafa Gadu Buku taki,.«

AKki Paulosu ta bai de a di fa
de ta tja kuutu u de go a dee
sémbé an ta biibi Gadu.

NO6 dee sémbé, wan oto soni

fuunu dé moon, a bigi da mi
te na soni. Hén da di fa un a’ hati
nango suku leti a dee kuutuma u
kondé dee na a’ bisi ku Gadu, u de
kuutu dee toobi un abi ku unu na
unu. Na a dee biibima kuma unu un
nango. N66 anbunu e!

2Wan sabi taa a bakaten u dee
biibima o kuutu hii goonliba n6?
WE ee un sabi s6 kaa, n6o faandi
mbei wan sa kuutu dee pikipiki
toobi a unu mindi dé?
3Wan sabi tu taa dee basia u

Masa Gadu Kondé seei u dee
biibima o kuutu a bakaten n6? Wé
no6o6 unfa a waka wan sa kuutu dee
soni u di goonliba u dé aki? 4Féén
mbei te un abi wan toobi di nama
a dee soni u di goonliba aki, n66

un sa kai ee dee mo6n lagi biibima
seei ko, fu de kuutu dee soni dé da
unu.

5Fa mi ta fan aki, n66 mi ta fan
u sen musu kisi unu e, dee sémbé.
Biga fa un ta tja dee toobi fuunu
nango a dee kuutuma u kondé
dé, n6o a djei sémbé an dé a unu
mindi m66nso di abi fusutan tjika
faa kuutu dee toobi un abi ku unu
na unu. $Ma wan biibima ta tei oto
biibima tja go buta seei a kuutu a
dee sémbé dee na ta biibi fesi. A
bigi da mi e, baa.

"Ma di soni dé seei dé wan gaan
lasi soni e, dee sémbé, taa un ta
kisi s6 wan gaan toobi ku unu seei
tee un musu go a kuutu. Andi mbei
wan sa disa unu seei be otowan
noo ta du hogihogi ku unu? A bi sa
moon bunu un tai hati be sémbé
ganjan unu n66. 8Ma ka fuun
tai hati, n66 hén un sai dé ta du
hogihogi ku otowan ta ganjan de.
Te dou ku biibima seei un ta du so6.

9Dee sémbé, wan sabi taa ee wan
sémbé ta libi fanafiti a Masa Gadu
wojo, n06 an o sa dé a dendu te Gadu
o ko Tiima ku telu n6? Wan mbei
sémbé ganjan unu e. Dee sémbé dee
ta libi fanafiti a di sé u manu ku
mujéé soni, dee sémbé dee ta waka
a oto gadu baka, dee womi dee ta tei
oto sémbé mujé€, dee mujéé dee ta
tei oto sémbé manu, dee womi dee ta
tei oto womi kuma mujéé, dee mujéé
dee ta tei oto mujéé kuma manu u de,
dee sémbé dee ta du dee gaan sen
soni dé, noo na wan u de 16 sémbé
dé o dou ka Gadu dé Konu. 19S6seei
tu dee fufuuma, dee langahatima,

a 3:18 5:13 I sa lesi disi a Deuteronomium 17:7 (Oude Testament).

dee doongoma, dee sémbé dee ta
waka ta kosi otowan, dee sémbé dee
ta ganjan sémbé ta njan, na wan u
dee 16 sémbé dé o dou tu.

MN66 s6 so fuunu bi dé a fesi tu
e. Ma fa u dé aki, di Akaa u Masa
Gadu wasi unu ko limbo buta a
wan sé kaa da Gadu. Un ko dé seei
sondo foutu a Gadu wojo fu di Masa
Jesosi Keesitu dédé da unu.

Aki Paulosu ta konda da de u de
musu libi ku di sinkii u de faa
musu tja nébai ko da Gadu.

12Dee sémbé o, fa u ko a Masa
Jesosi aki, a kandé wan sémbé o
taa: “.Ma dé a dee fesiten wéti basu
moon e,, n66 mi sa du hii soni
kumafa mi ké.”

WEe fa i taki dé, so a dé tuu, ma na
hii soni sa tja heepi ko da sémbé e.
Mi sa a’ pasi u du hii soni tuu, ma
na wan soni musu kisi mi buta néén
basu kuma hén da mi masa.

13Dee sémbé ta du hogi a di sé
u manu ku mujéé soni, no6 de sai
dé ta koti wan nongo ta taki taa:

“Njanjan dé u béé, béé dé u njanjan.”
WE n6o so a dé tuu. Gadu mbei béé
fii njan njanjan buta. Ma di béé dé
ku di njanjan tuu, Gadu o kaba ku
de wan daka. Ma te woo taki a di

sé u manu ku mujéé soni, di dé dé
oto soni. Biga Masa Gadu an mbei
di sinkii fii fii libi ku én fanafiti a di
sé u manu ku mujéé e. Ma hén abi
di sinkii fii, n66 a mbei én fii musu
dini én ku én. ¥No6 di sinkii fii

an o kaba a s6s0 moonso. Ma, leti
kumafa Masa Gadu bi weki Masa
Jesosi puu a dédé ku én kaakiti,

noo soseei a o weki dee dédé sinkii
fuu puu a dédé tu, ku én kaakiti.

400

15Dee sémbé o, wan sabi no taa
di sinkii fuu aki, a dé wan pisi u di
sinkii u ,Masa Jesosi, Keesitu. Wé
ee a dé so, n66 mi sa tei di sinkii u
Masa Jesosi aki ta waka ku motjo
no? Nono, kwetikweti. 1Wan sabi
taa di sémbé di ta waka ku motjo
mujéé hén ku én ko dé wan sinkii
no? Biga di Buku taa: “Te wan
womi ku wan mujéé tei deseei
kaa, n00 de tu sémbé dé ko dé wan
sinkii.” 7 Ma noo di sémbé di nama
ku Masa, hén ku én ko dé di wan
na akaa fasi.
18566. WE dee sémbé, di un jei
so kaa taa di fanafiti libi a di sé u
manu ku mujéé an bunu, n66 be un
mbei moiti kumafa un sa mbei fu
an musu kisi unu e. Biga wé hii dee
oto hogi sémbé ta du kaa, ,de dé
hogi a Gadu wojo tuu,, ma di hogi a
di sé u manu ku mujéé soni ta kisi
i seei sinkii a wan hii oto fasi. Biga
ku i sinkii i ta du di hogi dé.
19Dee sémbé o, wan sabi taa di
sinkii fuunu dé wan wosu u di Akaa
u Masa Gadu n6? Di Akaa féén di i
si a da unu dé, a unu hati wé a ta
libi e. N66 wan dé basi fuunu seei
.moo6n,, 29biga Gadu bai unu dii ku
di buuu u Masa Jesosi,. Féén mbei
hii dee soni un ta du ku dee sinkii
fuunu, de musu dé fu Masa Gadu sa
feni gafa a de e.

Aki Paulosu ta konda da de unfa
libi u manu ku mujéé musu dé.

S00. Wé dee soni dee un bi

sikifi da mi, awaa ufé mi o
fan a de liba. N66 mi taki e, ee
wan womi dé no6 an ké tei mujég,
noo antoobi. A bunu. 2Ma fu di
wakawaka libi hedi, hén mbei mi o

fan s6 taa be hiniwan womi tei wan
mujéé féén seei vo. Soseei hiniwan
mujéé musu abi wan manu féén
seei vO.

3N66 di womi musu du di soni di
fiti déén mujéé. An musu niingéén
a ndeti. Soseei di mujéé musu du da
di womi tu e. 4Biga di mujéé sinkii
an dé féén wanwan moon e, ma a
dé féén manu tu. Séseei di womi
sinkii an dé féén wanwan moon,
ma a dé féén mujéé tu. SN6o féén
mbei wan musu duumi paatipaati
ku unu seei ta niinga unu seei, boiti
ee un tuu fiti buka taa woon begi
Masa Gadu u wan pisiten. Ma te
un kaba u begi kaa, n66 un musu
toona ko duumi makandi baka e, be
di didibi an musu feni wan baaku
faa tja unu go du hogi, fu di wan a’
taanga fuun hoi unu seei.

6Ma fa mi taki dé seei, an dé taa
wan wéti mi buta e, dee sémbé, ma
sO misikuma a sa fiti. 7Biga wé mi
bi ké fu hii sémbé musu dé kumafa
mi dé aki sondo mujéé. Ma di Masa
Gadu ta da hiniwan sémbé hén
apaiti taanga, wan sémbé dé so, di
otowan dé so6, n6o hén mbei mi taki
sO.

8Noo6 mi taki e, unu dee na tei
manu naso mujéé eti, ku un dee
mujéé manu fuunu dédé, mi taa a
bunu fuun fika s6 kumafa mi dé
s6nd6 mujéé aki. °Ma ee un si taa
wan sa tan so, n66 be un tei manu
ku mujéé fuunu. Biga wé a sa moon
bunu un tei manu ku mujéé to6u
bif6é di hangi u manu ku mujéé ko
moon unu.

10Ma un dee sémbé dee tei manu
ku mujéé kaa, n66 mi o da unu wan
wéti awaa, noo di wéti aki Masa

1 Kolenti 7

Jesosi seei butéén, taa dee mujéé
an musu paati ku dee manu u de
moonso. 1"Ma ee de paati, no6 de
musu fika a ganda n66mo. De an
musu go tei oto womi moon. Ma
ee de ké tei manu n66 de musu
go mindi ku di awoo manu u de.
Soseei a dé da dee womi tu. De an
musu tuwé dee mujéé u de moonso.

12Weé n66 awaa ufé mi o taki soni
u dee sémbé a’ manu ku mujéé kaa.
Fa mi o fan aki, n66 na Masa hén
ta taki én e. Mi seei ta taki én. N6O
mi taki e, ee wan womi dé biibima
noo di mujéé féén an ta biibi, ma
di mujéé tifihedi faa tan ku di 16
womi dé, n66 di womi an musu
tuwé di mujéé. 13Soseei ee wan
mujéé dé biibima ma hén manu
an ta biibi, ma di womi dé tifihedi
faa sa tan libi ku di mujéé, n6o di
mujéé dé an musu tuwé di womi.
14Un saandi mbei 6? Biga fu di di
mujéé dé biibima, n66 Gadu ta luku
di 16 womi dé a wan apaiti fasi u di
mujéé féén hedi. Soseei tu, fu di di
manu féén dé biibima, n66 Gadu ta
luku di mujéé a wan apaiti fasi u di
manu féén hedi. Biga ee an bi dé so,
no6 Gadu an bi o ta luku dee mii u
de apaiti tu. Ma te i si Gadu ta luku
dee gaan sémbé apaiti n06 hén da a
ta luku dee mii apaiti tu.

15Ma ee di sémbé di na ta biibi ké
paati ku di biibima faa go féén, n66
be a go e. N60 ee s6 a waka, n6o
antoobi. Di womi ee naso di mujéé
di ta biibi an musu fika kuma a
dé taitai a duwengi. Biga wé Gadu
bi kai u fuu musu dé fiifii ku hii
sémbé. 8 Unfa wan mujéé sa sabi ee
a sa mbei di manu féén ko a biibi,
ee an o ko? Soseei unfa wan womi

sa sabi ee a sa mbei di mujéé féén
ko a biibi, ee an o ko? Be i diséén
da Gadu no0.,

Aki Paulosu taki da de taa be de
an suku u tooka di fa de dé.

1TWeé no6 dee sémbé, fa i sii bi
dé di Gadu kai i fii ko néén, n66
sO i musu dé e. NoO ka i si Masa
buta i, n66 i tan dé e. SO mi ta fan
ku hii sémbé a dee oto keiki tu.
18Fe wan womi bi a’ di koti u dee
Isaéli sémbé néén sinkii kaa bifo
Masa Gadu kai én, be an suku faa
puu én. Ee wan womi an bi kisi di
maaka u Isaéli dé eti, be an go suku
di 10 koti naandé buta néén sinkii
e. 19Biga wé ee i koti, ee ja koti, di
soni dé an dé wan wojo soni fa u dé
aki moon. Na dee soni dé Gadu ta
suku a u. Ma dee wéti u Gadu fuu
hoi, n66 de wé da dee gaan soni fa
u dé aki.

20Fgén mbei hiniwan sémbé musu
dé fa a bi dé a di ten di Gadu bi kai
én. 2'Ee wan sémbé i bi dé saafu
di Gadu kai i, n66 na be di soni
hati i te i hopo ta suku fii kumutu
néén. Ma an dé taa ee i ko feni pasi
fii kumutu n66 ja musu kumutu e.
I sa kumutu fii ku piizii. Ma ee i
tan dé tu an hogi., 22Biga wé wan
saafuma di Gadu kai u ko néén
noo a kumutu a saafu, a ko fii kaa.
SoOseei ee wan sémbé an bi dé saafu
noo Gadu kai én ko néén, n66 a ko
dé saafu e, u Jesosi, Keesitu, 23fu
di a bai unu dii ku én buuu,. Féén
mbei wan musu buta unu seei da
libisémbé ta masa unu, tee un
disa u piki Gadu buka ko ta piki
libisémbé buka a di soni u ta taki
aki.

24No06 da so a dé e, dee sémbé.
Leti faisiibi dé di ten Gadu kai i,
noo so6 i musu dé ta dini én.

Aki Paulosu ta fan ku dee sémbé
an tei manu ku mujéé eti, ku
dee mujéé manu u de dédé.
25Wé n66 un dee mujéé mii dee
an tei manu eti, ku dee womi mii
an tei mujéé eti, no6 Masa an da mi
buka a unu e. Ma kumafa a heepi
mi tjika aki fu di a a’ tjalihati u mi,
noo misikuma mi dé wan sémbé un
sa futoou te un sa tei lai a mi. 26Wé
noo féén mbei mi taki da unu taa
misikuma a mo66n bunu fuun dé
sondo manu sondo mujéé fu di fuka
libiten di u dé aki hedi. 2 Ma n66
ee wan womi a’ mujéé, naso wan
mujéé a’ manu kaa, n66 de an musu
paati. Ma ee wan womi an abi seei,
noo be an suku moonso.

28Ma noo toku fa mi taki dé seei,
ee i ko abi mujéé n66 na hogi i du
e. Soseei ee wan mujéé mii ko a’
manu, n60 na hogi a du tu. Ma dee
womi a’ mujéé ku dee mujéé abi
manu, de abi soméni fuka u de tjai
a di ten u dé aki, n66 hén mbei mi
bi ké heepi un otowan a di pisi dé.

29We di soni mi ké taki, dee
sémbé, hén da di ten u dé aki a
ko zuntu poi fu di goonliba kaba.
Féén mbei ja musu kai dee soni u
di goonliba aki gaan soni te poi e.
Biga ee wan womi abi mujéé, n66
na di mujéé dé wanwan no6 a musu
ta méni. 39Soseei ee wan sémbé
abi fuka néén hati te a ta kéé, an
musu ta kai di soni dé gaan soni te
poi. Ee wan sémbé ta wai ta piizii,
noo na di dé wanwan no66 a musu
ta méni.

Soseei tu ee wan sémbé ta bai
wan soni, n00 a musu sabi taa an o
abi di soni dé fu n6omo. 3'Ee wan
sémbé i ta wooko ku dee soni u di
goonliba aki, n66 ja musu da de
pasi u de tai i, biga abiti m66n n66
di goonliba aki o kaba e!

32Ma noo fa mi taki da unu dé,
dee sémbé, fu di ma ké un dé ku
fuka a unu hati, hén mbei mi taki
s6 e. Di womi di na abi mujéé n66
hén ta a’ bookohedi a dee soni u
Masa wanwan, faa sa libi kumafa
Masa ké. 33Ma dee womi dee abi
mujéé, de a’ bookohedi u dee soni
u di goonliba aki, fu de sa libi
kumafa de mujéé ké. 34So i ta si taa
di bookohedi dé a tu sé.

Soseei tu, dee mujéé dee abi
manu ta a’ bookohedi u dee soni
u di goonliba aki, fu de sa libi
kumafa de manu ké. Ma wan mujéé
di na a’ manu, a ta a’ bookohedi u
dee soni u Masa noo0, fa a sa ko libi
ku én sinkii ku én akaa tuu apaiti
da Masa Gadu.

35No606 fa mi taki aki, mi taki én
s0 fu di mi si taa a sa heepi unu.
Ma an dé taa tai mi ké tai unu e.
Ma mi ta fan n66 kumafa mi si a
fiti, be na wan soni musu ta hai unu
baka fu wan sa dini Masa ku hii
unu hati.

36NG6 ee wan womi bi ta kiija
wan mujéé, noo te di mujéé ko bigi
tjika n66 hén di womi ko fii taa ee
an tei di mujéé féén mujéé noo an
libi bunu ku én, n66 antoobi. Be a
tei én féén mujéé. An wogi. 3’ Ma

ee di womi abi di fii néén hati taa
a taanga tjika faa sa hoi én seei
sond6 mujé€, noo a ta pakisei néén
hati taa an o tei di mujéé dé moon,
no6 di dé bunu tu. 3¥N66 a dé so
taki taa di sémbé di tei, a du bunu,
ma noo6 di sémbé di an tei, hén du
moon bunu.

39Ma n66 haika, te wan mujéé dé
ku manu, n66 a dé a wéti basu taa
an sa tei oto womi solanga di fosu
manu féén dé ku libi. Te di manu
féeén dédeé kaa bifo a abi pasi fu tei
oto manu. Ma di womi a o tei dé, a
musu dé wan biibima tu. 4°Ma u
mi aki, n66 mi pakisei taa di mujéé
sa dé moon bunu ee a fika sondo
manu, n00 mi ta si taa di Akaa u
Masa Gadu dé ku mi a dee soni mi
ta taki aki.

Aki Paulosu ta taki u dee njanjan
sémbé ta tuwé da dee gadu u de.

S66. Wé noo wé da u ko a soni

u dee gwamba dee sémbé ta
tja go tuwé da dee gadu u de.® N66
un ta taki taa u tuu sabi soni u de
kaa, taa dee pindigadu na soni u
fééé, u sa njan di njanjan de ta tuwé
da de,. Awa, s6 a dé tuu. Ma sabi ku
sabi na di wan e. Biga i sa mbei taa
i sabi soni tjika te i ko a’ gaan fasi,
ma lobi hén da di gaan soni biga
hén ta tja heepi ko da sémbé. 2N66
ee wan sémbé i mbei taa i sabi soni
kaa, n66 hén da ja sabi soni kumafa
a dé eti e. 3Ma ee wan sémbé i lobi
Gadu, no66 di sémbé dé Gadu ta sabi
taa i déén sémbé.

b 8:1 Aki Paulosu ta taki soni u dee njanjan dee sémbé ta tuwé da dee pindigadu u de. Di guwenti
u de bi dé taa te di njanjan u di pindigadu fika hafu, n66 de ta tjéén go sei a wojowojo. N66 hén
Paulosu fan ku dee biibima fa u de musu du ku di njanjan dé, ee de sa njan mén, ee de an musu

njan meén.

4WEé noo ee fuu taki u dee soni
de ta tuwé da dee gadu, wé u sabi
taa dee 16 gadu dé an dé wan wojo
soni. Biga oto gadu an dé moon
leki di wan kodo Gadu t6. % Aluwasi
soni dé a goonliba aki te dou a liba
ala tuu te a hia di de ta kai gadu ta
begi, ®ma toku u sabi taa wan kodo
Gadu n66 dé. Hén da u Tata, n6o
néén hii soni kumutu ko. Féén n6o
u dé. Soseei wan kodo Masa t6 n66
dé tu. Hén da Masa Jesosi Keesitu.
Hén mbei hii soni u mundu, n66
hénseei ta da u libi.

"Ma toku fa i jei dé seei, ma na
hii u dee biibima tuu sabi bunu
eti taa dee oto gadu an dé gadu
e. Biga te tide eti biibima sai dé di
bi guwenti oto gadu te de ta si de
kuma tuutuu gadu eti. Te de go bai
gwamba soni tja ko sindo u de njan,
noo de ta panta kuma kandé a bi dé
wan soni de tuwé da dee gadu. N66
de ta fééé taa fa de ta njan méén dé,
noo Masa Gadu o tei de u hogi.

8De ta méni so6 tuu, ma na so.
Biga njanjan soni an ta puu u a
Gadu e, no0 soseei an sa tja u ko
néén tu.

9Ma n66 un méni unu seepi, un
dee sémbé dee kumutu a dee oto
gadu basu kaa. Fa un sabi tjika
dé taa dee oto gadu an dé tuutuu
gadu, ma wan musu tei di sabi dé
buta kuma wan sitonu a pasi da dee
sémbé dee ta féé€, u de naki futu
kai.

10Biga wé i sabi fa a o dé n6? Fu
di i sabi bunu kaa taa dee gadu an
dé tuutuu gadu, n60 joo go sindo
ta njan ku dee sémbé dee ta njan a
di gaduwosu u de. Wé noo te wan
pisi, n60 di otowan fii di i si bi dé

feeéfeéee dé o ko si i ta njan, n6o
hén seepi o tei hati go njan tu, ma
ku di gaan fééé i si u bi taki dé.
MWe noo di sabi fii i sabi dé, néén
tja di otowan fii go kaba a s6s0

no6? Hii fa Jesosi, Keesitu bi dédé
déén tu, ma i ta du hogihogi ku

én so. Biga i mbei a du wan soni

di hénseei si taa an bunu., 12N6o

te un buta wan otowan fii faa du
soni di ta fon méén a hati taa an du
bunu, n66 hogi i du ku ,Masa Jesosi,
Keesitu seei e.

BNo66 féén mbei fa mi dé aki, ee
mi sabi taa ee mi njan wan soni n6o
a o mbei di otowan u mi kai, n66
ma o njan di soni dé a mundu moo6n
e. Na seei.

Aki Paulosu ta konda kumafa a ta
puu dee leti féén buta a wan sé
u di Buka u Masa Jesosi hedi.

WE fa mi ta fan ku unu aki,
dee sémbé, n66 miseei wé,

ma bi ko fii kumutu a dee tjina
naandé basu n6? Ma dé wan u dee
tjabukama u Masa Jesosi de ta kai
apoOsutu n6? Aai, mi dé wan u de e.
Biga mi si Jesosi Keesitu u Masa ku
miseei wojo. N66 fa un ko a di biibi
aki, na di wooko mi ta wooko da
Masa Jesosi mbei un ko s6 n6? 2Ee
oto sémbé an ké luku mi kuma wan
tjabukama seei, ma unu musu luku
mi sO. Biga fa i si un ko ta biibi dé,
noo hén ta lei limbolimbo taa mi da
wan tjabukama u Masa Jesosi. 3N66
féén mbei te dee sémbé ta s6s6 mi
a kamiankamian, n66 mi ta konda
soni fuunu da de, be de sabi taa s6
mi sa du di wooko u Gadu tjika.

4Wé noo di a dé s6 kaa, noo mi
ku Banabasi, wa a’ pasi fuu ta njan

ta bebe ku unu n6? 3S6seei kumafa
Petuisi ku dee oto Tjabukama ku
dee baaa u Masa Jesosi ta waka ta
lontu ku dee mujéé u de nango a
sémbé de ta sélugu de, n66 u wé?
Wa a’ leti fu toou ku wan mujéé

di dé a di biibi fuu ku én ta waka
ta lontu tu n6? $Mi ku Banabasi
wanwan no0 musu ta wooko moni
ufo u sa feni soni fuu njan n6?

TNoo6 ee wan sodati ta wooko,
noo aan leti u de pakéén no? Soseei
tu, ee wan sémbé paandi wan
fuuta féén, n66 aan leti faa njan di
njanjan féén n6? Ee wan sémbé ta
kiija mbeti, n66 aan leti faa feni
wan njan néén no?

8No606 fa mi fan dé, libisémbé soni
noo mi taki 6? Naa soseei u ta lesi a
Gadu Buku tu no, °ka Mosesi sikifi
dee wéti dee Gadu déén. A taa:

Di kau di ta bia di mbii,

ja musu tai di buka féén fu an
musu njan dé.

Biga ka i ta wooko n66 naandé
joo njan.,

WEe fa Gadu fan dé, kau soni n66
a ta méni n6? 19An taki soni fuu tu
no? Aai, a taki soni fuu tu e. N66 dee
sémbé ta wooko goon ku dee sémbé
ta puu njanjan wé? Fa de ta wooko
dé, na de tuu o feni njan naandé n6?

MWEé no6o6 fa u bi konda dee soni u
Masa Gadu da unu dé, n66 a sa hebi
da unu poi ee u suku goonliba gudu
a unu no, dee sémbé? 12Biga ee oto
sémbé abi di 10 leti dé a unu, n6o
u wé? Misikuma u musu abi leti
moon de.

Ma n66 hii di leti fuu dé u buta a
wan sé ta tja pena fu soni an musu
toobi sémbé te de an sa piki di
Buka u Jesosi, Keesitu u ta tja aki.

18Ma toku fa u taki aki seei, dee
sémbé, ma un sabi taa dee sémbé
dee ta wooko a di Wosu u Masa
Gadu, de ta feni hafu u dee soni
sémbé ta tja ko da Gadu naandé.
N66 dee begima dee ta tjuma mbeti
da Gadu naandé, n66 deseei ta tei
hafu, na s6 no?

14N606 soseei Masa bi taki tu taa
dee sémbé dee ta konda di buka
féén, no6 de musu ta feni soni u libi
a goonliba aki a dee sémbé dee de
ta konda di Buka da.

15Ma hii dee leti fuu dé tuu mi
buta a wan sé. N66 fa mi ta sikifi
dee soni aki da unu seei, n00 na
paima wé mi ta suku a unu e. Biga
fa mi ta wooko da unu so6ndo6 paka
aki, a dé wan soni mi ta njan buka
da 0. N0O ma ké poi én. Ee de o kii
mi féén hedi seei, ma ma o hakisi
paima féén moonso.

16Ma noo dee sémbé, fa mi ta
konda di Buka aki, na u di dé hedi
mbei mi ta njan buka e. Biga musu
mi musu u kondéén da sémbé. N6O
helu u mi tu ee ma kondéén. 7Ee
mi bi buta miseei u mi kondéén,
no6o mi bi a’ leti u suku paima. Ma
ee fuka mi ta puu da miseei te mi
kondéén, n66 an dé taa wan apaiti
soni mi du e. Biga di soni Gadu
fitoou mi u mi du déén, hén n66 mi
ta du kaa. N66 aambi wan apaiti
paima.

18We di a dé so kaa, no6 un sooti
wini seei mi o feni? Wé di wini di
mi ta feni néén, n66 hén da te mi
konda di buka u Keesitu sondo tei
paima a sémbé kumafa dee oto
tjabukama ta tei. No6 a kai ku mi,
a bunu da mi kaa. Mi a’ piizii ku én.
Biga mi du pasa moo6n fa Gadu bi

manda mi., N66 hén da paima u mi
kaa, n66 hén mbei ma ta tei paima
kumafa di leti u mi dé.

19Dee sémbé o, fa mi dé aki ma
dé a sémbé basu e, ma mi dé u mi
seepi. Ma n00 mi ta buta dee leti
u mi a wan sé ta saka mi seepi a
sémbé basu kuma wan saafu. N6O
di soni mbei mi ta du s6, u mi wini
hia sémbé kumafa mi sa wini tja ko
da Masa Jesosi.

20Fgén mbei te mi dé ku dee Dju
sémbé kuma miseei, n00 mi ta libi
kuma Dju sémbé, u mi sa wini de
hedi. Fa de dé a dee fesiten wéti
basu eti, mi ta hoi miseei kuma mi
dé a dee wéti dé basu tu u mi sa
wini de hedi, hii fa mi sabi taa ma
dé a dee wéti dé basu moon. 21Te
mi dé a dee sémbé dendu dee na
abi Isaéli wéti, no0 mi ta hoi mi
seepi kuma ma dé a dee wéti dé
tu, u mi sa wini de hedi. (Ma fa mi
fan dé seei, ma an dé taa ma ta hoi
Masa Gadu wéti e, biga mi ta hoi
Jesosi, Keesitu wéti.) SO mi ta libi e,
dee sémbé.

22g4seei tu, te mi dé ku dee
biibima dee ta dé pantapanta fu di
de an sabi soni u Masa Gadu tjika,
noo6 ma ta mbei taa mi sabi hii soni
kaa. Ma mi ta hoi mi seepi kuma mi
dé pantapanta tu, fu mi sa feni pasi
heepi de. S6 mi ko sabi u libi ku hii
sootu pei sémbé u mi sa wini de.
Mi ta biinga a hii pei fasi u mi sa
puu de a didibi faja tja ko da Masa
Jesosi. 28Dati wan taki mi ta libi so6
u di buka u Masa Jesosi sa wini hia
sémbé. NO6 mi seepi tu ta feni dee
bunu Gadu ta da dee sémbé féén.

24N66 un haika moon e. Te sémbé
ta fia ta kule makandi, hii de tuu

ta kule u de wini wan paima, na so
no? Ma na de tuu o wini e, biga na
de tuu ta kule a di fasi kumafa a dé
fanoudu,.

Weé noo di kule u dee sémbé u ta
taki aki, n00 hén wé da di libi fuu e.
No66 fa i si de ta biinga ta kule fu de
musu feni wan paima dé, n6o so u
seei musu biinga tu ta libi a di fasi
fuu feni paima a Gadu.

25Fa dee oto sémbé ta kule dé,
noo de ta mbei taanga moiti u
sinkii u de musu lusu tjika fu de
sa kule taanga u de wini di paima.
No66 de ta du én u de feni wan uwii
kaapusa a de hedi faa lei taa de da
winima. Ma di kaapusa dé an dé
wan soni di o dé u n66mo e, dee
sémbé. Ma di soni uu ta suku u
wini aki, hén a o dé u n66mo. An o
kaba moonso.

26NG6 féén mbei mi ta biinga,
ma na kuma wan sémbé nango a
kamian ma an sabi naasé a nango.
Na kuma wan sémbé di ta hiti b6o
nango a sdso kamian tu. Nono e.
27Ma mi ta duwengi miseei a hii
fasi u mi ta dé a tatai liba n66mo,
fu te di juu kisi an musu dé taa hii
fa mi tja oto sémbé ko a Masa, ma
libi u mi an bi bunu tjika u mi sa
feni paima a Gadu.

Aki Paulosu ta wasikoi dee sémbé
kumafa soni bi pasa a fesiten.

1 Dee sémbé, un boo toona
méni dee fesiten sémbé fuu
u Isaéli. Hii de tuu bi ta waka a di
woluku u Gadu baka faa ta tjubi de
ta tii. De tuu bi pasa di gaan ze ka
Gadu bi paati di wata da de. 2N66 fu
di dee sémbé waka a di woluku baka
pasa di ze, n66 hén mbei tu u sa taki

taa de dopu ko dé bakama u Mosesi.
3Hii de tuu bi ta njan di njanjan u
Gadu di a bi ta tuwé da de a wan
foombo fasi. 4Hii de tuu bi ta bebe
di wata di Gadu mbei kumutu a di
sitonu dendu a wan foombo fasi. Di
Sitonu dé, noo Masa Jesosi, Keesitu
seei wé a ké taki e, dee sémbé. Hén
bi da de di wata dé, n66 hén bi ta dé
ku de n66mo ta tja de a di pasi.

5Ma no6 tokuseei fa i jei dé, di
moon gaan sé u dee sémbé Gadu
an bi lobi di fa de bi ta libi e. Féén
mbei de bi dédé fika a peipei
kamian a di sabana naandé. De an
dou a di bumbuu kéndé di Gadu bi
paamusi de moonso.,

6Ma noo dee soni i si dé, u musu
tei de kuma wan wasikéi fu wa
musu hangi fuu go du hogi kumafa
dee fesiten sémbé dé bi du. "Wa
musu waka a oto gadu baka kumafa
so u de bi waka a oto gadu baka.
Biga a dé a Gadu Buku taa:

Dee sémbé bi sindo njan bebe te
de kaba,
hén de hopo baja da di
pindigadu..

8S6seei wa musu du fanafiti soni a
di sé u manu ku mujéé kumafa dee
sémbé bi du gaan sen soni a di fasi
dé tefa Gadu kii tuwenti-a-dii dusu
u de a wan kodo daka. Wa musu
duwengi Masa ku di hogi du fuu
kumafa so u dee sémbé bi duwengi
én tefa a manda dee sindeki ko njan
soméni u de kii. 19S6seei wa musu
guunjan tu, kumafa so u de bi ta
guunjan tefa Gadu manda di basia
féén di ta kii sémbé go kii soméni u
de.

MNGG fa i si hii dee soni pasa dé,
de pasa kuma wan wasikoi da u

dee sémbé dee ta libi a di kaba ten
u di goonliba di u dé aki. 12N66
di sémbé di ta méni taa a taanpu
gingin, n66 a musu luku bunu be
an kai e. Biga i sa kai.

13Ma no6 dee soni dee ta pooba i
hiniwan daka dé, na tooka soni de
dé e, dee sémbé. De seei ta pooba
otowan tu. Ma Gadu dé u futoou,
noo an o disa i u di soni musu wini
i. A o mbei wan baaku da i n66mo
fii pasa be ja kai.

Aki Paulosu ta bai dee sémbé
a dee oto gadu soni eti.

14Weé noo un dee lobi mati u mi
dé, mi taki e, wan musu nama seei
ku dee soni de ta kai gadu e. 15Mi
ta fan ku unu leti kuma sémbé di
abi fusutan kaa, taa be unu seei
pakisei dee soni dee mi ta taki aki,
ee de an dé s6 tuu. 1, N66 mi taki
moon e, taa wan musu nama seei
ku dee pindigadu soni. Biga un ta
nama ku Masa Jesosi kaa.,

Un luku e, dee sémbé. Di win di
u ta bebe ta da Gadu tangi aki, na
ku én hii u tuu ta nama makandi a
di dédé Masa Jesosi, Keesitu dédé
tuwéén buuu da u no? Soseei di
bééé di u ta booko ta njan makandi
aki, n66 ku én u tuu ta nama a di
dédé Jesosi, Keesitu dédé booko
hén sinkii da u. 7 Biga aluwasi fa u
dé te a hia seei, toku di wan kodo
bééé dé u tuu ta njan makandi.
N66 hén da u tuu ko di wan sémbég,
18]eti kumafa dee Isaéli sémbé ta
ko wan te de ta tja soni go tuwé da
Masa Gadu. Biga hii dee sémbé dee
ta njan dee soni dé, de tuu nama
makandi a di begi dé dendu, hén
mbei de ko di wan.

19WE fa un jei di fan u mi aki,
andi mi ké taki da unu? Dee
pindigadu, de dé tuutuu gadu n6?
Dee njanjan de ta tuwé da de dé,
apaiti soni de dé n6? Nono e! 20Dee
16 gadu dé an dé wan wojo soni. Ma
fa de ta tja soni go tuwé da de dé,
noo dee didibi seei de ta tja de go
tuwé da. Na Masa Gadu de ta tja de
go da. N66 ma ké fuun musu nama
ku dee didibi e. 21Wan sa bebe a di
kan u Masa taa un nama ku én te
un kaba, n06 un toona go bebe a
di kan u dee didibi taa un nama ku
de. Soseei wan sa go sindo njan a
Masa tafa taa un nama ku én te un
kaba, n66 un toona go sindo njan a
dee didibi tafa taa unu ku de nama.
22Un ké duwengi Masa faa djalusu
no? Wé noo fa a o djalusu dé, un
tjika u tjéén no?

AKki Paulosu ta taki da de taa Gadu
musu kisi gafa a hii soni de ta du.

23566. Wé mi o toona taki di soni
aki wan pasi moon taa so sémbé ta
taki taa: “Hii soni mi a’ pasi u du ee
an booko Gadu wéti,.” Ma noo mi o
toona piki di sémbé dé taa: “Weé s6 a
dé tuu, ma na hii soni ta tja heepi ko
e.” Hii soni mi a’ pasi u du tuu, ma
na hii soni ta heepi otowan u de ko
a fesi a di libi u Masa Gadu. 24N66
hén mbei na wan sémbé musu ta du
wan soni di bunu déén seei n66 a
kaba e, ma i musu ta méni andi dé
bunu da di otowan fii tu.

25N66 te un go a wojowojo noo ee
un bai di gwamba de ta sei ala tja
g0, N00 un njan mén n6o. Ma wan
musu hakisi ee unsé a kumutu fu ja
musu ta pakisei taa i njan wan soni
di ja bi musu njan. 26Biga

Hii di goonliba aki ku dee soni
dé néén tuu dé u Masa.
S6 Gadu Buku taki e.

27N soseei tu ee wan sémbé
di an ta biibi kai i fii ko njan néén
wosu, noo ee i ké go néo be i go.
No66 di soni a da i fii njan, n6o i
musu njan mén noo. Ma ja musu
go sai dé ta hakisi unsé di soni i
ta njan dé kumutu, fu ja musu ta
pakisei taa sonte i njan wan soni di
ja bi musu njan.

28,29)\[a ee wan sémbé ko taki
da i taa di njanjan naandé de bi
tuwé da oto gadu, n60 ja musu njan
mén moon e, fu di sémbé di fan
ku i naandé hedi. Na fu di fii seei
pakisei hedi taa i njan wan soni ja
bi musu njan, ma u di oto sémbé
ala hedi. Biga a o méni taa i ta
booko wéti u Gadu.,

Ma noo i sa hakisi i seei taa:

“Weé andi mbei di sémbé di ta dé
feeefeeé ku dee soni dé musu ko
buta wéti da mi? 30Biga ee mi ta da
Masa Gadu tangi a dee soni dee mi
ta njan aki, n66 faandi mbei sémbé
musu sai dé ta kuutu mi taa mi ta
du hogi?”

31 Wé i ké sabi faandi mbei n6?
WEe no6 haika e., Ee woon njan wan
soni, ee woon bebe wan soni, naso
hiniwan soni woon du kaa, noo i
musu du én fu Masa Gadu musu
feni gafa a i. 32N66 hén mbei wan
musu buta wan soni kuma wan
sitonu a pasi da sémbé fu de naki
futu kai e, na Isa€li sémbé, na dee
oto kondé sémbé dee na ta biibi a
Masa Gadu, na dee sémbé dee ta
biibi néén seei tu. 33A hii fasi un
musu suku u libi faa sa kai ku hii
sémbé, leti kumafa miseei ta libi

aki. Biga ma ta suku bunu u mi

seepi n00O a kaba e. Ma mi ta suku

bunu u dee otowan, u mi sa feni de

puu a di didibi faja.

1 1 N66 un musu ta djeesi mi e,
dee sémbé, leti kumafa mi

ta djeesi ,Masa Jesosi, Keesitu.

AKki Paulosu ta konda da de
kumafa de musu libi a di keiki.

2Weé noo, dee sémbé, fa un ta
méni mi hiniwan juu ,ta manda biifi
ta hakisi mi soni u di fa un musu
libi,, n66 mi ta gafa unu u di soni
dé e. N6O mi ta gafa unu tu, fu di
un ta hoi dee lei mi bi kisi a Masa
Jesosi toona lei unu. 3Ma n66 mi ké
fuun sabi wan tu soni moon eti.

No66 mi taki e, Masa Gadu hén da
di hedima u Masa Jesosi Keesitu,
noo Masa Jesosi hén da di hedima
u wan womi, n66 di womi hén da
di hedima féén mujéé. 4No66 ee wan
womi ta begi Gadu a lanti dendu,
ee naso a ta da wan buka di Gadu
déén, noo ee a dé tapatapa hedi n66
a ta da di hedima féén sen. *Ma
ee wan mujéé ta begi Gadu a lanti
dendu naso a ta da wan buka di
Gadu déén, noo ee an tapa hedi n66
a ta da di hedima féén sen. Biga di
soni dé, a hogi leti kuma wan motjo
mujéé de puuméén hedi maakéén
fu lanti musu sabi taa s0 wan mujéé
a dé. NGO ee wan mujéé an ké
tapéén hedi n60 be a koti én uwii.
Ma ee sen o kisi én faa musu dé ku
sati uwii, ee nas6 ku puumapuuma
hedi, n66 be a tapéén hedi.

7Ma wan womi an musu tapéén
hedi e, biga Gadu mbei womi
kumafa hén seei dé. A mbei én faa
tja gafa ko déén. Ma a mbei mujéé

faa tja gafa ko da di manu féén.
8Biga di fosu womi an bi kumutu a
mujéé, ma di fosu mujéé bi kumutu
a womi. ®N66 Gadu an bi mbei di
fosu womi faa musu dé wan heepi
da di mujéé e, ma a mbei di fosu
mujéé faa dé wan heepi da di womi.
10NG6 féén mbei wan mujéé musu
tapéén hedi kuma wan maaka taa a
ta sakéén seei néén manu basu, fu
dee basia u Masa Gadu Kondé musu
si sO tu.

MMa n66 fa u ta biibi a Masa
Jesosi aki, n66 Gadu buta taa womi
ku mujéé sémbé tuu dé fanoudu.
Womi an sa libi s6nd6 mujéé, n66
mujéé an sa libi s6ndé womi tu.
12Biga leti kumafa mujéé kumutu
a womi sémbé a fesi ma n6o fa u
dé aki womi ko ta kumutu a mujéég,
ma de tuu ta kumutu a Gadu.

BN66 unu seei sa kuutu a di
soni aki liba luku ee un si taa a
fiti fu wan mujéé musu begi Gadu
sondo faa tapa hedi. Biga wé di
fa libisémbé mbei seei ta lei u taa
ee wan womi abi langa uwii n66 an
ta fiti én, "ma ee wan mujéé abi
langa uwii n66 a dé wan gafa déén.
Biga di langa uwii dé, a dé wan
soni di ta tapéén hedi kuma wan
bisi féén.

16Ma ee wan sémbé ké fia a
dee soni aki, n66 be a luku a dee
keiki u Gadu tuu. Wa abi wan oto
guwenti moon leki fa mi taki aki.

Aki Paulosu ta bai de a di fa de ta
njan di bééé ta bebe di win u Masa.
Mat. 26:26-29; Maik. 14:22-

25; Luk. 22:14-20

1"No66 mi ké taki wan oto soni da
unu e, dee sémbé, noo a di soni aki

noo ma sa gafa unu seei. Hén da
di fa un ta ko makandi, ka faa tja
heepi ko da unu n66 poi a ta poi
unu.

18 A di fosu kamian, n66 mi jei taa
fa un dee biibima ta ko makandi
dé n66 un ta dé paatipaati. Wé n66
mi sa biibi hafu féén tu. 1*N66 an
bunu. Ma seei so juu a dé fanéudu
fu paati musu ko, fuu si ambé a’ leti
a Gadu.

20wé n66 kumafa i si un ta ko
makandi taa woon ta njan di bééé
ta bebe di win u da Masa tangi u
di dédé féén, noo mi ké un sabi
taa na di soni dé un ta du dé moon
e. 2'Biga di fasi un ta ko ta njan
dé, n66 an bunu seei. Biga hiniwan
sémbé ta njan hénseei njanjan
apaiti te béé féén fuu. An ta méni
dee pootima moonso. Te de ko dou,

hangi ta kii de, soni an dé u de njan.

Soseei so sémbé ta bebe di win féén
tee de d66ngo, de an ta méni u de
paati da dee otowan m6onso.
22nfa wé baa? Wan a’ wosu
ka un bi sa njan bebe no6, naa dee
biibima u Masa Gadu un ko u ko
wisiwasi? Dee pootima un ko u ko
da sen n6? Wan ta si de u soni no?
Andi seei mi sa taki u di soni aki

baa? Mi sa gafa unu n6? Kwetikweti.

Aki Paulosu ta lei de fa de musu njan
di bééé bebe di win u Masa.
Mat. 26:26-29; Maik. 14:22-
25; Luk. 22:14-20

23Haika e, dee sémbé. A Masa
Jesosi seei wé mi feni di lei aki e.
No66 mi bi lei unu én kaa tu, fa un
musu ta njan di bééé ku fa un musu
ta bebe di diingi fuun mémbé Masa
Jesosi.

Mi taki da unu taa di wan seei
ndeti di de konku én dé, néén a
tei di bééé, 24hén a da Masa Gadu
tangi te a kaba, hén a booko én
paati da de te lontu ko kai,. Hén a
taki da de taa: “Di bééé i si aki, hén
da di sinkii u mi di o dédé fuunu
hedi. N66 kumafa i si u ta njan mén
aki, n66 s6 un musu ta njan mén
noomo, fuun ta méni di dédé di mi
dédé da unu.”

255pseei di de njan tefa de kaba,
noo6 hén we a tei di kan, hén a taki
da de taa: “Di diingi i ta si a di kan
aki, n66 hén da di buuu u mi e. Ku
én mi o sitampu di njunjun buka di
Masa Gadu mbei ku unu, fu di mi
o dédé tuwé di buuu u mi a goon
fuunu hedi.”

26N66 hiniwanten te woon njan
di bééé bebe di diingi a di 16 fasi
aki, n66 ku én un ta méni fa Masa
Jesosi dédé da u. N06 un musu ta
du én so fu te a toona ko baka.

27Féén hedi, ee wan sémbé o njan
di bééé aki, ee naso joo bebe di
diingi a di kan u Masa a wan fasi di
an fiti, n66 hén da i ta soso di sinkii
u Masa Jesosi di bi dédé fuu hedi,
ku di buuu féén di a tuwé paka da
u. N66 gaan wogi i du dé e. 28Ma
hiniwan sémbé di o njan di bééé
aki bebe di diingi a di kan, a musu
wegi €n seei luku bif6 a njan e, be
an abi féutu néén libi. 29Biga wé ee
wan sémbé i ko ta njan ta bebe a
wan fasi di an fiti, n66 hén da i ta
hai wan sitaafu tja ko a i seei, fu di
ja lesipeki di sinkii u Masa Jesosi
di bi dédé da i. 39N66 féén mbei
soméni sémbé dé a unu dendu dé
aan kaakiti, otowan ta dé sikisiki.
So sémbé lasi libi seei kaa.

31Ma ee u seepi ta kuutu ku u
hati ta seeka a fesi, n66 Gadu an o
kuutu u da sitaafu moon. 32Ma te
a ta kuutu u ta da u sitaafu, n66
seeka a ta seeka u e, fu wa musu go
kaba a s6s6 ku dee sémbé dee an bi
ta waka a Gadu baka.

33Weé noo da so e, dee sémbé. Te
un ko makandi u njan di njan aki
sO, n06 un musu tan ta luku be un
tuu ko makandi uf6é un njan. 34Ma
ee hangi ta kii wan sémbé, n66 be
a njan néén wosu bifo a ko e, fu te
un ko u ko njan makandi n66 wan
o njan a wan fasi fa a tja sitaafu ko
da unu.

NoOO a di sé u dee oto soni, te mi
ko ufé mi o buta unu a pasi a de e.

AKki Paulosu ta taki soni
u dee koni dee di Akaa u
Gadu ta paati da sémbé.

1 2 WE no0 dee sémbé fuu dé,

fu dee peipei koni Masa
Gadu ta manda di Akaa féén faa
paati da dee sémbé féén, n66 ma
ké fuun dé a dungu a dee soni dé e.
2Biga wé unu seepi sabi taa a fesi
noo un bi ta dini dee pindigadu ta
waka a de baka. Ma dee 16 gadu
dé, ganjanganjan soni de dé e. De
a’ buka ma de an sa fan ku sémbé,
no66 wan bi sa ko sabi soni u Gadu
moonso a de. 3Ma noo mi ké fuun
ko fusutan soni féén awaa.

NoOO un haika. Mi taki e, ee wan
sémbé ta taki soni ta kosi Masa
Jesosi, n66 i musu sabi taa di sémbé
dé di Akaa u Masa Gadu an dé néén
liba e. N66 na wan sémbé sa piki ku
hii én hati taa Masa Jesosi hén da
di Masa u mundu, ee na di Akaa u
Masa Gadu ta wooko néén liba.

4N60 fa u ta abi dee peipei koni
aki seei, ma toku di wan Akaa n66
ta paati de da u. 3Soseei fa Gadu ta
da dee sémbé féén wooko, noo dee
wooko dé peipei, ma toku di wan
Masa no6 u tuu ta dini. ®Noo soseei
tu di kaakiti u Gadu ta wooko a
peipei fasi a sémbé liba, ma di wan
kodo Gadu noo6 ta wooko a de tuu.

"Ma noo hiniwan sémbé di abi di
Akaa u Masa Gadu o abi hén apaiti
koni, faa musu sa heepi dee otowan
féén ku én. 8So sémbé di Akaa ta da
wan apaiti fusutan faa sa da sémbé
lai. Wan otowan a ta da koni faa sa
sabi dee tjubitjubi soni u Gadu, faa sa
konda de da sémbé. Ma hii u di dé, di
wan Akaa no6 ta wooko dee wooko
aki so e. °N66 wan otowan, di wan
seei Akaa ta déén taanga biibi moon
dee otowan fu Gadu sa du gaan soni
da de. Di otowan, di wan seei Akaa ta
buta i fii sa kula sikima ku di kaakiti u
Gadu. 1"Wan otowan, di Akaa ta déén
kaakiti faa sa du foombofoombo soni.
Wan otowan, Gadu ta déén di koni faa
kisi buka néén taki da otowan. Wan
otowan, Gadu ta da koni faa sa wegi
soni luku ee a Gadu a kumutu naso a
didibi. Di otowan a ta da faa sa taki
a oto tongo di an bi jei wan daka. Di
otowan a ta da faa sa kisi di fan u di
sémbé dé puu da oto sémbé. 1"Ma hii
dee peipei koni dé, di wan kodo Akaa
u Gadu dé t6 n60 ta wooko a de tuu.
Hén ta paati de da hiniwan sémbé
féén kumafa hén seepi ké.

Aki Paulosu ta konda da de taa
dee sémbé u Gadu dé peipei, ma
hiniwan abi én wooko faa du.
12Biga wé leti kumafa sémbé
sinkii mbei aki, a paati a séméni

pisi, ma toku di wan sinkii n66 a dé.
Aluwasi fa dee kamiankamian dé
hia seei, ma noo hii de tuu mokisi
ko di wan sinkii. N66 soseei Masa
Jesosi Keesitu ku dee sémbé féén dé
tu e. 1¥Hii fa u dé peipei sémbé seei,
Dju sémbé, Giiki sémbé, saafuma,
fiima, ma di wan Akaa hén dopu u
tuu buta ko di wan sémbé. Ee fuu
taki én, di wan seei Akaa u Masa
Gadu dé hén n66 ta wooko a u tuu
hati.

14N66 fa di sinkii fuu mbei aki, na
wan kamian noo a dé e, ma a paati
a kamiankamian. 1¥N66 ee di futu
fii sa mati taa: “Wé di ma dé maun,
noo ma dé wan pisi u di sinkii,” di
fan dé o mbei an dé wan pisi u di
sinkii tuu n6? 18NG6 ee jesi sa mati
taa: “Wé di ma dé wojo kaa n66
ma dé wan pisi u di sinkii,” di dé o
mbei an dé wan pisi u di sinkii tuu
no? 1"We noo ee hii di sinkii fii dé
wojo wanwan, no6 ku andi joo ta
jei soni? Ee hii di sinkii fii dé jesi
wanwan, n60 ku andi joo ta suméé
soni? 18N66 féén mbei Gadu seepi
buta de peipei a i sinkii, hiniwan
néén kamian kumafa a ké. 19Ee
de tuu bi dé di wan soni, n66 unfa
sinkii bi o sa dé? 2Ma nono, an dé
sO e. Dee pisipisi dé hia, ma di wan
sinkii n66 de dé.

21N66 wojo an sa taki da maun
taa: “Ma abi i fanoudu.” Soseei hedi
an sa taki da futu taa: “Ma abi i
fanéudu.” An sa dé s6 e. 22No6 dee
pisi fuu sinkii dee wa ta kai gaan
soni s0, n66 i musu sabi taa ja sa dé
s6ndo de no6 i dé bunu e. 22Ma n66
dee pisi da sen kamian fuu n66 de
u ta moon soélugu. Biga dee pisi fuu
sinkii dee an musu ko a d66 n66

412

de u ta tapa fu lesipeki fasi. 24Ma
noo dee pisi dee u ta si kuma moon
waiti n66 wa ta tapa de. Biga Gadu
hén bi fiti di sinkii buta makandi s6
e, u dee oto pisi dee wa ta si taa de
waiti ta kisi m66n sélugu. 25A mbei
de so fu de an musu mbei toobi ku
deseei a i sinkii, ma fu de musu ta
s6lugu de na de makandi. 26Féén
mbei te wan pisi fii sinkii ta hati
i, n66 dee oto pisi tuu ta hati i tu.
Soseei te wan pisi kisi gafa, dee oto
pisi tuu ta wai.

27Weé no6 fa u taki soni u di sinkii
dé, noo so u ku Jesosi, Keesitu dé
tu e. U dee sémbé ta waka néén
baka, hiniwan fuu dé wan pisi
féén. 28N6o féén mbei Gadu buta
u peipei a di keiki féén. A di fosu
kamian a buta sémbé u de dé gaan
tjabukama féén de ta kai aposutu.
A di u tu kamian, a buta sémbé u
de ta kisi fan a Gadu ta konda da
sémbé. De de ta kai poofeiti. A di u
dii kamian a buta sémbé u de ta lei
oto sémbé. A buta otowan u de ta
du foombo wooko. Otowan a buta
u de sa kula sikima ku di kaakiti u
Gadu. Otowan a buta u de ta heepi
otowan a sOmeéni fasi. Otowan a
buta u de dé tiima. Otowan a buta
u de ta taki a peipei tongo di de an
jei wan daka.

29N66 unfa i fusutan féén? De tuu
dé gaan tjabukama n6? De tuu ta
kisi fan a Gadu ta konda da sémbé
no? De tuu ta lei sémbé n6? De
tuu ta du foombo wooko né? 39De
tuu ta kisi taanga u de sa begi da
sikima te de ko bunu n6? De tuu
ta fan a oto tongo no? De tuu sa
puu dee tongo n6? 31N6no6 e. Ma
hiniwan sémbé abi én wooko.

WE n66 un suku dee moon gaan
koni a dee u ta taki aki dendu
e, dee sémbé, ma mi ké taki wan
oto soni da unu ufé. Mi o lei unu
wan soni di un musu kai gaan soni
moon hii dee otowan tuu.

AKi Paulosu ta taki andi da lobi.
1 Fa mi dé aki,
ee mi sabi u taki hii tongo
u libisémbé
tee kisi dee tongo u dee basia u
Masa Gadu Kondé tuu,
ma ee ma lobi di otowan u mi,
noo mi dé leti kuma wan genge
ee nasO wan felu

di ta piki gbeingbein n66 a kaba.

250oseei tu,
ee mi ta kisi fan a Masa Gadu
ta konda da sémbé seepi,
nasO mi sabi hii soni
te kisi dee tjubitjubi soni u Masa
Gadu tuu,
nas6 mi ta biibi Gadu te tjika u
hopo wan hii kununu
puu ka a dé buta go a oto
kamian,
ma ee ma ta lobi di otowan u
mi,
noo ma dé wan wojo soni e.
3N66 aluwasi mi tei hii dee soni
dee mi abi tuu
noo mi paati de da dee penama
hén mi toona hopo miseei sinkii
da sémbé
fu de tjuma mi kii fu Masa
Gadu hedi,,
ma ee ma ta lobi sémbé,
di soni dé aan heepi da mi.
4 Wé n66 fuu taki soni u lobi
otowan,
noo ee i lobi wan sémbé
joo ta hoi pasensi déén e.

Joo ta fii ku én.
Ee i lobi wan sémbé,
ja o ta haun ku én.
Ee i lobi wan sémbé,
ja o ta njan buka ta taki soni ta
tuwé déén.
Ja o mbei i seei hei déén.
5Ee i lobi wan sémbé,
ja o ta du fanafiti soni ku én.
Ja o ta suku bunu fii seei
wanwan noo a kaba,
ma joo ta suku bunu fii ku én
tuu.
Ee i lobi wan sémbé,
hati fii an o ta boonu ku én
hesihesi,
noo ja o ta hoi én a béé tu.
6Ee i lobi wan sémbé,
noo ja o ta abi piizii ku hogi du
féén moonso,
ma te a ta du soni a pasi,
noo joo wai.
7Ee i lobi wan sémbé,
joo ta tjubi én fu an kisi sen a
lanti.
Joo ta suku di bunu pisi féén
noéomo.
Joo a’ di méni taa na s6 n6o6 a
o dé,
te wan ten seei a o ko bunu
noéomo.
Ja o lasi hati néén mo6nso.
8No606 di soni de kai lobi,
hén an o kaba a mundu m66nso6
e.
Ma di soni de kai kisi fan a di
Akaa u Gadu konda da sémbé,
di dé sa kaba.
Soseei taki a oto tongo sa kaba
tu.
Di koni fii ko sabi dee tjubitjubi
soni u Gadu,
wan daka hénseei o kaba tu.

9 Biga wé fa u ta sabi soni a
goonliba aki,
noo wan pikiwan n66 wé u ta
sabi e.
Fa u ta kisi fan a Gadu ta konda
da sémbé aki,
wan piki pisi féén no6 wé u ta
kisi.
10 Ma noo te di tuutuu soni ko ku
telu kaa,
no6o6 dee hafuhafu soni aki tuu o
kaba kééé.
" A dé leti kuma di mi bi dé piki
mii,
noo mi bi ta fan kuma wan piki
mii.
S0 n6o fusutan u mi bi dé,
kuma wan piki mii.
S6 mi bi ta pakisei soni.
Ma n66 di mi ko gaangaan
sémbé kaa,
noo6 mi kaba ku piki mii fasi.
12No66 soseei fa u dé aki,
wa ta si soni limbolimbo eti e,
ma u ta si soni vitiviti so.
Ma a bakaten woo ko ta si soni
gbegedee
kuma u dé fesi ku fesi.
Fa mi dé aki,
wan piki soni s6 n66 mi sabi,
ma bakaten mi o ko sabi soni
limbolimbo,
leti kumafa Gadu seei sabi mi
kaa.
1BWeé noo da so e, dee sémbé.
De dii soni aki an o kaba a
mundu moéonso:
di biibi a Gadu,
ku di méni u abi a dee paamusi
féén,
ku lobi.
Ma noo lobi,
hén da mama u de tuu.

AKki Paulosu ta taki soni m66n u dee
koni di Akaa u Gadu ta da sémbé.

1 WE noo dee sémbé o, un
musu biinga fuun feni di

16 lobi dé e, soseei un musu hangi
fuun feni dee koni dee di Akaa u
Gadu ta paati. Ma di fii ké moon
taanga, hén da fii ta kisi buka a di
Akaa u Gadu fii konda da sémbé.

2Biga di sémbé di ta fan a wan
tongo di di Akaa u Gadu ta déén,
noo hén an ta fan ku libisémbé, ma
ku Gadu wanwan a ta fan. Biga wé
sémbé an ta fusutan andi a ta taki.
Ku di akaa féén a ta konda gaan
tjubitjubi soni u Gadu.

3Ma no6 di sémbé di ta kisi buka
a di Akaa u Gadu ta konda da
sémbé, n66 hén ta heepi de u de
go a fesi. A ta da de degihati ku
kotohati tuu.

4Di sémbé di ta fan a wan oto
tongo di di Akaa ta déén, n66 hén
wanwan noo ta feni heepi a di biibi.
Ma di sémbé di ta kisi buka a di
Akaa u Gadu, n66 hén ta heepi dee
otowan féén u de ko a fesi.

5WEé n66 mi bi sa ké fuun tuu sa
feni di koni u di Akaa fuun sa fan
oto téngo, ma a bi sa mo6n bunu
da mi fuun tuu feni di koni fuun ta
kisi buka néén ta konda da sémbé.
WE biga di sémbé di ta kisi buka a
Gadu, hén u ta kai gaan soni moon
dee sémbé dee ta fan a oto tongo di
sémbé an ta fusutan, boiti ee sémbé
dé ta puu dee fan da sémbé u de
fusutéén.

6Wé dee sémbé, kumafa u dé aki,
noo ee hén mi ko a unu ko ta fan
a oto tongod sondo un saandi mi ta
fan, n66 un heepi seei mi tja ko da

unu baa? An bi mo6n bunu mi ko
konda wan soni di Gadu mbei mi ko
sabi n0O, ee nas6 mi taki wan soni
da unu di wan bi sabi? Ee nas6 mi
da unu wan buka di mi kisi a Gadu
u mi da unu, ee nasé mi lei unu
soni u di Buka féén moon fini.

7A dé kuma dee peipei soni de ta
péé te de ta kanda a di goonliba aki,
kuma foloiti ee naso benta. Ee de
an ta naki én limbolimbo, n66 unfa
i sa sabi un kanda de ké kanda?
8S0seei tu, te dee sodati o go a feti,
noo ee di tutu an piki a di fasi, n66
unfa de o du seeka u de hopo go a
feti?

9We noo soseei soni sa waka ku
unu tu. Ee i ta fan wan oto tongo di
sémbé an ta fusutan, n66 a dé leti
kuma i ta fan tuwé go a mundu dé
n60. 19Biga fa u dé a di goonliba aki,
someéni pei téngo dé, noo hii de tuu
dé u sémbé sa fusutan. "Ma n6o ee
mi ku wan sémbé miti no6 ma sabi
di tongod u di sémbé, noo ee a ta
fan n60 ma o fusutan andi a ta taki.
N0O0 u ko dé kuma oto sémbé ku oto
sémbé da u seei. 2Weé no6 s6 a dé
ku unu tu e. N66 féén mbei fa un
ta suku dee koni u di Akaa u Gadu
gaanfa naandé, no6 be un suku dee
koni dee sa heepi dee sémbé dee dé
a di biibi u de ko a fesi e.

13Hén mbei ee wan sémbé ta fan
a wan tongo di sémbé an ta jei, n66
a musu begi Gadu fu Gadu musu
déén koni faa musu sa puu di fan be
sémbé sa fusutéén. 14Biga wé ee mi
ta begi a wan tongo di sémbé an ta
jei, n60 di akaa u mi ta begi Gadu
tuu, ma miseei ma ta fusutan.

15Weé n66 unfa a musu dé? Wé a
musu dé so taa mi akaa o begi, ma

miseei o begi ku mi fusutan tu. N66
soseei mi akaa o kanda, ma mi o
kanda be sémbé sa fusutan mi tu.
16Ee naso, te mi akaa ta gafa Gadu,
noo dee sémbé dee dé sindosindo
dé, de an o fusutan di soni kaba eti.
N06 unfa de o sa du nama ku mi
fuu gafa Gadu makandi? Biga de an
saandi mi ta taki. 7 A kandé mi ta
gafa Gadu tuu, ma tokuseei an ta
tja heepi ko da otowan.
18N66 mi ta da Gadu tangi fu di
mi ta taki a tongd moon hii unu
tuu. *Ma tokuseei te mi dé a dee
biibima dendu, a m66n bété mi fan
feifi woutu di sémbé sa fusutan fu
de lei soni néén, moon leki mi fan
teni dusu woutu di na wan sémbé
sa fusutan.
20Weé noo dee sémbé u mi dé, un
disa u pakisei soni kuma piki mii e.
A dé s6 tuu taa a di sé u sabi hogi
un musu dé kuma piki mii, ma a di
sé u pakisei soni, n06 un musu dé
gaangaan sémbé. 2'Biga wé a Gadu
Buku a sikifi so taa, Masa Gadu taki
taa:
Mi o manda oto kondé sémbé ko
fan ku dee sémbé aki.
Mi o manda sémbé ko di sa fan
ku de a oto tongo tu,
ma tokuseei de an o ké piki
moonso.
22,23 Weé noo so a dé taa di taki
a oto tongo, a dé wan maaka da
dee sémbé dee an ta biibi, u de sa
biibi ;Ma fa un ta du én tjika dé,
noo an ta heepi moon e., Biga wé
ee hii di keiki ko makandi a wan
kamian, hén de tuu bigi ta fan a oto
tongo di sémbé an ta jei, n66 unfa
i méni? Ee wan sémbé dé a di keiki
an ta fusutan di soni, ee nasoé wan

Het Nieuwe Testament in het Saramaccaans, Suriname, © 2009, Wycliffe Bible Translators



1 Kolenti 14

sémbé ko dé di an bi ta biibi seei,
noo hén a jei un ta taki a oto tongod
wajawaja so, no6 na a o taa hedi
fuunu poi no?

Ma di kisi fan a di Akaa u Gadu
dé wan oto soni. A dé wan soni
u tja sémbé ko a limbo u si ambé
ké biibi Gadu. 24Biga fa un ta ko
makandi dé, n6o ee un tuu ta Kkisi
fan a di Akaa u Gadu ta konda fu
sémbé musu jei limbolimbo n66 a
o dé wan bunu soni. Biga, ee sémbé
dé a unu mindi dé di an fusutan
soni kaba eti, ee nas6 wan sémbé
ko dé an bi ta biibi seei, n66 hén a
jei di buka limbolimbo dé, n66 a o
ko si gbegedee fa a dé takulibima a
Gadu wojo tjika. 25Hii dee fan dee
a jei dé tuu o tja dee tjubitjubi soni
bi dé néén hati ko a d66. N66 a o
kai ku fesi a goon begi Gadu, n66
a o piki taa Gadu dé a unu mindi
tuutuu.

AKki Paulosu ta leti de a di fa soni

musu waka te de ko makandi a keiki.

26\We noo unfa a musu dé, dee
sémbé? Wé te un ko makandi, n66
hiniwan sémbé o abi én soni faa du.
Wan sémbé o abi kanda faa kanda.
Di otowan o abi wan soni di a ké
lei sémbé. Wan sémbé o abi wan
soni di Gadu tja ko a limbo déén
faa musu taki. Di otowan o kisi
wan fan faa fan a oto téngo, noo di
otowan o puu di fan dé da otowan.
Ma hii dee soni dé tuu musu waka
u dee biibima dee sai dé musu feni
heepi a de e.

2TN6O ee sémbé sai dé ta fan a
oto toéngod, noo be tu ee naso dii n6o
musu sa fan, ma de musu fan oto
a oto baka. N06 sémbé musu dé di

sa puu di fan da dee otowan. 28Ma
ee sémbé an sai dé u puu én, noo ja
musu fan a di 10 ko makandi dé, ma
i sa begi Gadu i wanwan a i hati.

295pseei a dé ku dee sémbé dee ta
kisi fan a di Akaa u Gadu ta konda
da sémbé tu. Tu ee naso dii sa fan,
ma oto a oto baka. N66 dee oto
sémbé a keiki dé, de musu ta wegi
dee soni de ta taki dé luku .ee a
Gadu dee fan dé ta kumutu tuu,.

30Ma ee wan sémbé bi ta fan, néo
wan oto sémbé sai dé sindosindo
no6 hén Gadu déén wan buka faa
taki, n66 di fosu sémbé di bi seti
fan dé musu kabuka be di otowan
fan. 31Un dee sémbé ta kisi fan a
di Akaa u Gadu tuu sa fan e, ma
un musu fan oto a oto baka fu hii
sémbé musu lei soni fu de feni
degihati.

32Bjga wé dee sémbé dee ta kisi
fan a di Akaa u Gadu, noo di fan an
ta ko a de ku duwengi, ma a ta ko a
de u de sa tii deseei ku én kumafa
a fiti. 33Biga Gadu an dé wan Gadu
ta du soni fanjanfanjan e, ma a dé
wan Gadu di ta tii soni tololoo a
pasi.

S00. NoO leti kumafa a dé a
dee keiki u dee biibima a dee
kamiankamian, noo s0seei a musu
dé a unu tu. 3*Hén da dee mujéé
fuunu an musu ta fan a di keiki
dendu. Biga de aan pasi u de ta fan
a sO6 wan fasi, ma de musu saka
deseei kumafa di wéti u Gadu taki.
35Ee de ké hakisi wan soni, noo be
de hakisi de manu a wosu. Biga wé
an fiti s0 u dee mujéé musu ta fan a
di keiki dendu.

36560. Wé n66 unfa un pakisei u
dee soni mi taki aki, dee sémbé? Un

ta méni taa a unu di buka u Gadu
kumutu paaja go a dee oto kamian
n6? Naa a unu wanwan noo a ko
no? 37Ee wan sémbé i ta méni taa
di Akaa u Masa Gadu da i di koni
fii kisi fan néén ta konda da sémbég,
ee naso a da i wan oto koni, n6o
sO wan sémbé musu sabi taa Gadu
buka hén mi ta sikifi aki. 38Ma ee
wan sémbé an ké piki di buka aki,
noo oto sémbé an musu piki én
buka tu.

39Weé noo so a dé e, dee sémbé.
Un musu ké di koni di di Akaa u
Gadu ta da sémbé fu de ta kisi fan
néén ta konda da oto sémbé. Ma
wan musu tapa dee sémbé dee ta
fan a oto tongo e. 49Ma be hii soni
waka ku lesipeki fasi kumafa a fiti.

AKki Paulosu ta konda da de taa Gadu
ta weki sémbé puu a dédé tuu.
S00. WE dee sémbé u mi

]. 5 dé, wé mi ké toona konda
di Buka u Masa Gadu da unu wan
pasi moon, di i si mi bi konda da
unu a fesi kaa. Fa mi bi kondéén da
unu dé, no6 un bi piki én tei te n66
un dé ku én seei gingin. 2N60 ee
un ta hoi én s6 n06mo kumafa mi
kondéén da unu dé, n66 hén da un
kumutu a dee hogilibi fuunu basu
feni libi a Gadu. Ma ee un diséén go
ta piki oto buka, n66 di Buka un bi
jei a mi dé aan heepi da unu mo6n
e.

3Biga wé dee soni miseei bi jei,
noo deseei mi toona konda da unu,
noo de da dee m6on gaan pisi u
di biibi fuu. N66 di fosu wan, hén
da Masa Jesosi, Keesitu dédé u dee
hogi du fuu hedi, leti kumafa de
sikifi én a Gadu Buku a fesi kaa.

4No60 di u tu, noo hén da de bei
én. No0 di u dii, hén da a di u dii
daka dendu hén Gadu weki én puu
a dédé, kumafa de bi sikifi én buta
a Gadu Buku a fesi tu. *Noo di a
weki hopo, n66 hén a ko a Petuisi
be a si én. Hén a baka u di dé, hén
a ko a dee oto tjabukama féén dee
ku én bi ta libi makandi, be de si
én tu. SNoo a baka u di dé, hén a
ko a mo6on hia moon feifi hondo u
dee biibima. De tuu si én ka de bi
dé makandi a wan kamian. SOméni
u dee biibima naandé lasi libi kaa,
ma gaan sé u de dé a libi eti. 7N66
baka u di dé, hén a ko a Jakobosi
be a si én tu. N60 hén a toona go a
dee tjabukama féén moon, dee de
ta kai apOsutu, be de tuu si én. 8Tee
kaba féén, hén a ko a mi tu. Biga
mi da di lasiti wan u dee aposutu di
si én. Hén i si miseei ko a di wooko
vau s6 kuma wan mii de pai bifo
ten féén Kkisi.

9Biga wé fa mi dé aki mi dé di
moon lagi wan a dee tjabukama
u Masa Jesosi mindi. Ma bumbuu
tjika u de kai mi wan tjabukama
féén seei, biga mi bi du hogi ku dee
biibima u Gadu a fesi.

10Ma fu di Gadu abi gaan
bunuhati, hén mbei i si mi ko dé di
sémbé di i si mi dé tide aki. NOo di
bunuhati u Gadu dé, an dé taa an
tja heepi ko e. A tja heepi ko gbolo.
Biga wé mi ta wooko taanga mo6n
dee otowan tuu, ma n66 na miseei
ta wooko di wooko s e. Masa
Gadu weé ta wooko a mi so ku én
bunuhati.

MMa boiti u di dé, ee mi, ee naso
dee otowan, u tuu ta konda di wan
seei soni da unu ,taa Masa Gadu

weki Masa Jesosi a dédé,. HEn noo
u bi konda, n66 hén n66 un bi piki
tu.

12Weé noo unfa a waka so fuunu
sai dé ta fia taa te wan sémbé dédé
an o sa weki baka, hii fa u bi konda
da unu kaa taa Masa Jesosi Keesitu
weki baka a dédé. 13Biga wé ee a dé
sO taa dédé sémbé an o weki a dédeé,
noo hén da Jesosi, Keesitu seei an
bi weki baka a dédé tu. ¥Noo ee
an bi weki baka a dédé, n66 hén da
di buka féén u ta konda aki dé wan
s0sO soni, soseei di biibi fuunu dé
wan sos6 soni tu. Ma na di dé n6o
e, ma hén da u seei ta mindi soni
da Gadu tu, fu di u ta konda taa a
weki baka.

Biga wé ee sémbé an sa weki baka
a dédé, n66 da Gadu an bi weki
Masa Jesosi a dédé tu. 1Biga wé ee
sémbé an o weki baka a dédé, n6o
hén da Masa Jesosi, Keesitu seei an
bi weki a dédé tu. 77 Noo ee an bi
weki baka, n66 di biibi un ta biibi
dé dé wan gaan kaba a s6s6 soni.
Hén da un dé a dee hogi du fuunu
basu eti. 18No6 hén da dee sémbé
dee nama ku Masa Jesosi, Keesitu
ma de dédeé kaa, n66 deseei lasi tu.
19N66 hén da fa u hai kumutu disa
hii soni u kondé ko ta biibi a ,Jesosi,
Keesitu liba aki, noo ee te u dédé
noo a kaba, noo hén da u ko dé dee
moon gaan hogihedima u mundu.

20Ma an dé so e, dee sémbé.
Keesitu weki baka a dédé tuu. U
hii dee sémbé dee bi dédé kaa, n6o
hén da di fosu wan di weki baka fu
an dédé moon,. 2'Biga leti kumafa
i si a dé taa wan libisémbé bi
booko Gadu wéti hén a, tja dédé
ko ta kii hii sémbé, n66 soseei di

wan Libisémbé di hoi Gadu wéti
dé tja weki baka a dédé ko dou a
hii sémbé tu. 22Noo leti kumafa
hii sémbé musu dédé fu di de da
bakamii u Adam, n606 soseei dee
sémbé u Masa Jesosi, Keesitu o
toona weki baka a dédé tu fu de
feni libi, fu di de dé sémbé u Masa
Jesosi.

23Ma noo hiniwan sémbé abi én
leti juu faa weki baka e. N66 di
fosu wan, hén da Jesosi, Keesitu,
noo baka féén te a o toona ko
a goonliba, n66 dee sémbé féén.
24Baka u di dé, no6 Masa Jesosi
o kaba ku hii dee takima ku dee
hedima, ku dee soni abi makiti a
goonliba aki ku mundu ala tuu fiaa.
No66 di kaba juu u di ten u dé aki o
dou awaa, n66 Masa Jesosi o toona
da hén Tata di kénubangi. 2°Biga
Masa Jesosi hén o dé konu a di ten
dé. N66 a o dé konu fu te kisi di juu
Masa Gadu buta hii dee feantima
féén tuu néén basufutu, 26tee kisi
ku di dédeé di ta kii u aki tuu, di da
di kaba lasiti felantima. 27Biga a
sikifi a Gadu Buku taa: “A buta hii
soni néén basufutu.”

Ma fa a taa “hii soni” dé, hén da
hii soni ma boiti Masa Gadu. Biga
Masa Gadu seei hén buta dee soni a
Masa Jesosi basu. 28 Ma te a kaba u
buta hii soni néén basu kaa, n66 di
Womi Mii féén seei o toona sakéén
seei néén Tata basu, fu hén Tata
musu dé di kaba Takima u Mundu.

29Ma ee a dé so tuutuu taa te
sémbé dédé de an o weki baka a
dédé, wé noo dee sémbé dee ta tei
dopu a dee dédé sémbé kamian weé?
Faandi mbei de ta du di 16 soni dé?
No606 andi a o heepi de?

30We noo u seei tu, ee di weki
baka a dédé an dé, noo faandi mbei
u ta buta u seei a dédé ku libi maun
hiniwan juu u di buka dé hedi?
3156 u ta libi tuu, dee sémbé. Mi sa
djula u di dé leti kumafa mi ta njan
buka u di waka un ta waka a Masa
Jesosi Keesitu baka. 32Biga di mi
bi dé a Efeise kondé, de bi dé a mi
baka kuma takumbeti. N66 ee di
weki baka a dédé an dé, noo andi
seepi di soni dé o heepi mi mo6nso,
ee bunu u di goonliba aki n66 mi ta
suku? Aan heepi e. N66 ee sémbé
an sa weki baka a dédé n66 un boo
bia ta njan ta bebe ta libi kumafa
u ké, biga amanjan te u dédé n66
kaba u kaba.

33Ma na so a dé e, dee sémbé. Na
mbei s€émbé ganjan unu seei. Poipoi
sémbé ta poi bumbuu sémbé. 34NG66
un bia kumutu disa di wisiwasi
pakisei dé, n66 un ko ta libi wan
leti libi a Gadu wojo. Un musu kaba
ku dee hogi du fuunu. Biga sémbé
dé eti a unu mindi naandé dee an
sabi wan wojo soni u Gadu. N66 fa
mi ta taki aki, n66 sen musu kisi
unu e, dee sémbé.

Aki Paulosu ta konda kumafa
de o kisi wan njunjun sinkii
te de weki baka a dédé.
35Ma sonte wan sémbé sa hakisi
taa: “Wé unfa sémbé sa weki baka a
dédé? Unfa sinkii féén o dé?”
36Dee sémbé, di hakisi dé a dé
wan s0s0 hakisi e. Biga wé luku
dee soni i ta paandi. De an musu
dédé pondi bifo de toona nasi ko
a libi n6? 37No66 dee sii i ta paandi
naandé, na de da di pau eti e. Ma
de dé bongo noo, di de ta paandi.

A kandé alisi ee pinda, ee naso
hiniwan sootu pei soni béngo, 38ma
Gadu hén ta toona déén wan hii oto
sinkii kumafa a ké, hiniwan sii ku
féén sinkii.

3956 Gadu ta mbei soni peipei.
Biga luku dee sinkii u dee libilibi
soni, de an dé di wan fasi e.
Libisémbé sinkii dé wan fasi. Mbeti
dé wan oto fasi. Fou dé wan oto fasi.
Fisi dé wan oto fasi.

40S6seei dee soni dé a liba ala
tooka ku dee u goon aki tu. Di
waiti u dee soni ala ku dee u goon
aki an dé di wan. 41Biga sonu abi
én fasi faa ta séndé. Libawojo abi
féén séndé. Soseei dee teeja abi u
de sénd€é, noo dee séndé u de an dé
wan fasi, de tooka ku de na de.

42Weé noo so nood di weki baka a
dédé o dé tu e. Di sinkii de ta tja
go bei dé, a dé wan sinkii di dédé
ta poi n66. Ma di sinkii di o toona
weki dé, hén an dé soni di o dédé
poi m66ns6. 43Di de bei dé, hén
a dé wan kaba a s6s0 soni, ma fa
a o toona weki ko dé, noo a o dé
wan gaan waiti soni. A bi dé wan
suwakisuwaki sinkii n60, ma te a
weki baka a o dé ku kaakiti seei.
44Wan sinkii u goonliba hén de tja
go bei dé, ma fa a o weki baka dé
noo a o dé wan sinkii a di fasi faa
sa libi a Masa Gadu Kondé.

S66. WEe leti kumafa u abi wan
sinkii fuu libi a di goonliba aki, n66
soseei woo abi wan sinkii fuu libi a
Gadu Kondé ala tu. 45A o pasa leti
kumafa a sikifi a Masa Gadu Buku
kaa, u di sémbé di mbei libisémbé
bongo. A taa: “Gadu mbei Adam te
a kaba, hén a boo néén nusu, hén a
kisi libi.”

Ma di Sémbé di ta mbei dee
bongd u Gadu Kondé ala, hén de
ta kai di u tu Adam. Hén da Masa
Jesosi., Hén feni wan oto pei sinkii
di Gadu weki én baka a dédé, n66
ku én a dé a Gadu Kondé ala ta da
u libi.

46Ma di sinkii u Gadu Kondé néén
fosu bi dé e. Di u goonliba fosu bi
dé. A baka uf6 di u Gadu Kondé ko.

4TNo6 di fosu sémbé mbei ku di
doti u di goonliba aki. Ma n66 di
u mbei tu sémbé kumutu a Gadu
Kondé.

48No06 di fasi u sinkii di di fosu
libisémbé u goonliba aki bi abi, hén
di wan seei fasi dé no0 dee sémbé
u goonliba aki abi te tide eti. N66
soseei di fasi u sinkii di di fosu
Sémbé u Gadu Kondé abi, n66 hén
di wan seei fasi u sinkii dee sémbé
u Gadu Kondé o abi tu. 4°Noo leti
kumafa u dé aki u abi di wan sinkii
kumafa di fosu sémbé u goonliba
bi abi, n66 soseei wan daka woo
ko abi di wan sinkii kumafa di fosu
sémbé u Gadu Kondé abi.

50Ma noo mi ké taki wan soni aki
da unu, dee sémbé. Mi taki e, taa
dee sinkii fuu dee dé ku buuu u go
dédeé poi aki, de an o sa go a Gadu
Kondé s6ndo tooka e. Biga dee
soni dee dé u poi kaba a s0s6 an o
sa go ka soni an o poi kaba a s6s0
moonso.

51,52N66 un haika, mi o taki wan
gaan tjubitjubi soni da unu aki. Mi
taki e, na hii u tuu o dédé bifo di
kaba juu dou e. Ma te di juu dou
di tutu boo kaa, n66 wantewante
bif6é i méni, n66 Gadu o tooka di
sinkii fuu. A o da u wan sinkii di
an sa poi kaba a s6s6 moonso. N66

dee biibima dee bi dédé, de o weki
toona ko dé ku libi ku di njunjun
sinkii dé. N6o6 soseei u dee biibima
dee o dé ku libi eti, n60 u seei o
tooka ko abi di njunjun sinkii dé tu.
NOO s0 a o pasa e, dee sémbé.

53Biga wé di sinkii fuu di o dédé
poi kaba a s6s6 aki, a musu tooka
ko wan hii oto pei sinkii di an o sa
dédé poi m6onso. 34N6oO te a pasa
sO kaa, n66 a o kai ku di soni de
sikifi a Gadu Buka taa:

Di wini Gadu wini, hén kaba
dédé a s6s6 kuma a guli én
wioo!

55N606 hén a sikifi moon taa:

We Dédé oo, andi seei i wini?

Naasé di poosian fii dé moo6n?
56Biga di poosian u dédé, n66 hén
da di sitaafu di u bi o kisi a baka u
dee hogi du fuu hedi. N66 di soni
mbei u bi o kisi sitaafu, biga wa hoi
dee wéti dee Gadu buta da u. 57Ma
noo gaantangi u Gadu di a mbei
Masa Jesosi Keesitu wini hii dee 16
soni dé tuu da u.

58We da so a dé, un dee lobi

sémbé u mi naandé, un musu tan
gingin a di biibi un ta biibi Masa
Jesosi dé. Wan musu disa moonso.
Un musu ta biinga hiniwanten a di
wooko u Masa, biga i sabi taa di
wooko i ta wooko da Masa dé an dé
u s0s0.

AKki Paulosu ta taki wan
moni soni da de.

1 6 S006. WE noo, dee sémbé, a
di sé u di moni di woon pii
manda go da dee sémbé u Masa
Jesosi a Jelusalen,, n66 un musu
du én leti kumafa mi fan ku dee
biibima a di pisiwata u Galasia a

dee keikikeiki u de taa, 2hiniwan
sonde un musu pii moni buta a wan
sé. Hiniwan sémbé sa da kumafa

a ta kisi. NOO sO un musu zuntéén
buta dé fu te mi ko noo an o dé
fuun ta biinga ta pii méon. 3N66

un musu suku wanl6 sémbé buta dé,
dee un ta futoou. N66 te mi ko, n6o
mi o sikifi pampia da de u de tja di
moni go da dee sémbé a Jelusalen.
4NG6 ee a dé taa miseei musu go tu,
noo mi o tja de go.

Aki Paulosu ta konda da de
kumafa a ta méni u ko a de.

SNo66 mi o ko a unu n66mo e, dee
sémbé. Ma te mi o ko, n66 mi o
latja pasa a di pisiwata u Masadonia

.go haika dee sémbé ala pala s6 ufo..
6Biga wé te mi ko, mi a’ di pakisei
taa mi o tan ku unu naandé wan
hii pisiten. A kandé mi sa sai dé te
di koto ten pasa seei. N6O bakaten
un sa heepi mi seeka fu mi sa go a
dee kamian ka mi nango. 7Biga ma
ké ko da unu odi vaavaa s6 n66 mi
pasa, ma mi ké dé ku unu wan hii
pisiten, ee Gadu da mi pasi.

8Ma n66 mi o dé a Efeise aki
pasa Pensiti e. 9Biga wé mi ta feni
wooko aki te a hia, sémbé ta piki di
buka mi ta konda da de. Ma soseei
feanti dé aki te a hia tu, ta mbei
moiti u tapa mi.

10Weé n66 ee un si Timoteo ko a
unu ala, n66 un kisi én a wan fasi
faa sa fii bunu e, biga hénseei dé a
di wooko u Masa leti kuma mi seei.
"MHén mbei na wan sémbé musu
s0s0 €én, ma un musu butéén a pasi
ku piizii be a toona ko a mi aki.
Biga mi dé aki ta luku hén ku dee
oto biibima u de ko a mi.

12Ma n66 u baaa Apolo, mi ké un
sabi taa mi bi begi én fu hén ku dee
otowan fuu musu ko a unu, ma noéo
an bi ké ko eti. Ma te a feni pasi,
noo a o ko.

AKki Paulosu ta tapa di biifi.

1BN66 mi taki e, dee sémbé, be
un ta dé setiseti hiniwan juu fu
soni an puu unu a pasi. Un musu dé
gingin a di biibi un ta biibi Masa
dé. Soseei un musu abi degihati ku
taihati. N6 hii dee soni woon ta
du kaa, n66 un musu du de fu lobi
hedi e, dee sémbé.

15Ma n66 mi ké mémbé unu a
wan soni aki, taa dee sémbé u
Sitefanasi wosu dé, de da dee fosu
sémbé u di pisiwata fuunu na Akaja
dé dee bi ko a di biibi. N66 hén de
buta deseei fu de musu ta heepi dee
oto sémbé u Gadu. "®*Weé noo féén
mbei mi ta begi unu gaantangi be
un ta piki dee 16 s€émbé dé buka a
soni, ku dee otowan dee ta wooko
taanga da Masa a unu ala.

17N66 mi wai tuutuu u di
Sitefanasi ku Folunatusi ku
Akaikusi bi ko a mi aki. Biga de bi
heepi mi leti kumafa unu bi o heepi
mi. 18De da mi degihati aki seei,
leti kumafa de bi da unu hati ala tu.
No66 s6 wanlo sémbé un musu tei de
u gaan soni e.

19Da s6 u taki e, dee sémbé. Dee
biibima dee dé a dee keikikeiki u di
pisiwata u Asia aki tuu manda gaan
odi da unu taa de dé. Akila ku Pesila
seepi manda gaan odi da unu tu a di
né u Masa. No6 dee biibima dee ta ko
hoi keiki a de wosu manda gaan odi
da unu tu, 2%ku hii dee oto biibima
fuu aki tuu manda gaan odi da unu.

NO66 te woon da unu seei odi, n66
un baasa unu seei ku limbo hati e.

21N66 mi Paulosu seepi ta sikifi di
lasiti pisi u di biifi aki ku mi seepi
maun ta manda gaan odi da unu.

22Ee wan sémbé an lobi Masa
Jesosi Keesitu, noo di siba u Gadu
musu Kkisi én e.

Ma u dee sémbé dee lobi én, u ta
bai taa: “Ko o, Masa.”¢

422

23Masa Jesosi Keesitu musu dé ku
unu ku én bunuhati e.

24Fa mi ta manda di biifi aki da
unu, dee sémbé, n60 mi lobi unu e,
fu di mi ku unu tuu nama ku Masa
Jesosi Keesitu.

Na soni moonso e. Mi,
Paulosu, manda gaan odi da
unu. A tan so.,

¢ 16:22 A wan tongo de ta kai Alamaiki “Ko o, Masa” hén da “Maranatha”.

